
ФIым ухуэлъащэмэ, 
фIым ухуэкIуэнщ

2-нэ нап.

Гугъуехьхэм  
япсыхьащ  

4-нэ нап.3-нэ нап.

ИнтернеткIэ Iэ тевдзэ
«Адыгэ псалъэм» иджы унэм 

фыщIэсуи Iэ тев дзэ  хъунущ. 
Абы папщIэ  фи  те лефонхэм я 
каме рэр  мы QR-кодым тевгъа-
псэу абы къыфхуигъэлъагъуэ 
ссылкэм фрикIуэн хуейуэ аращ.

КъБР-м и Iэтащхьэ КIуэкIуэ Казбек
Адыгэ Республикэм и махуэмкIэ ехъуэхъуащ

Адыгэ Республикэр къызэрызэрагъэпэщрэ нобэ илъэс               
36-рэ ирокъу.

Мыхьэнэшхуэ зиIэ а махуэмкIэ гурэ псэкIэ сохъуэхъу къуэш 
республикэм и цIыхубэми пщIэ зыхуэсщI си лэжьэгъу Къум-
пIыл Мурати. 

А махуэр щыдгъэлъапIэм, псом япэу пщIэшхуэ яхудощI а 
республикэ дахэр зи гуащIэкIэ къызэрагъэпэща нэхъыжьхэм, 
ар зэфIэувэнымкIэ, социально-экономикэ зыужьыныгъэ 
иIэнымкIэ зи щIэинымрэ зи гуащIэмрэ лъабжьэ хъуа цIыхухэм.

 Иджырей Адыгейр Урысейм и щIыналъэ нэхъ дахэ дыдэхэм 
икIи псынщIэу зызыужьхэм ящыщщ.

ЦIыхухэм я гуащIэдэкIымрэ зэфIэкIымрэ я фIыгъэкIэ рес-
публикэм мэкъумэш хозяйствэм, щIэныгъэм, егъэджэны-
гъэм, спортым ехъулIэныгъэшхуэхэр къыщегъэлъагъуэ. Ады-
гейм хуэсакъыу щахъумэ я щэнхабзэ хьэлэмэтыр, анэдэлъхуб-
зэр, тхыдэр.

Къэбэрдей-Балъкъэрымрэ Адыгеймрэ щыпсэу лъэпкъхэр 
къуэшыгъэкIэ, благъагъэкIэ зэпыщIащ. Иджыпстуи ди 
 зауэлIхэм зэгъусэу, щIыхьрэ лIыгъэрэ яхэлъу дзэ Iуэху хэхам 
 зауэ къалэнхэр щагъэзащIэ - Урысейм и сэбэп зыхэлъхэр 
 яхъумэ.

Адыгэ Республикэм щыпсэу псоми сохъуэхъу узыншагъэ 
бы дэ, зэIузэпэщыгъэ, ехъулIэныгъэ яIэну!

«КъБР-м и щэн хабзэ 2.0: 
Зыужьыныгъэм и унэтIыны-
гъэхэр» программэм ипкъ 
иткIэ, «Мэшы къуэ» ЩIэ-
ныгъэ центрым Псыхуабэ 
къы щызэригъэпэ ща зэху э-
сышхуэм КъБР-м и Iэтащхьэ 
КIуэ кIуэ Казбек и интернет 
напэкIуэцIым щытепсэ лъы-
хьы жащ. 

«ЩЭНХАБЗЭМКIЭ унэхэм я 
унафэщIхэу, щIалэгъуалэм 
ядэлажьэ IэщIагъэлIхэу мы-
гъэрей зэхуэсым цIыхуи  150-м 
щIигъу щрагъаджэ. Ди Пре-
зидент Путин Владимир 
цIыхубэ проектхэр къызэры-
хилъхьэ лъандэрэ, пщIы бжы-
гъэкIэ щэнхабзэмкIэ унэхэр 
зетхьащ, щIэхэри дыухуащ,          
а лэжьыгъэр зэпыдгъэур-
къым. Ауэ цIыху нэхъыбэ Iуэ-
хум хэпщIа хъуным елэжьып-
хъэщ, сабийхэм, творчест-
вэм епха щIалэгъуалэм             
къы далъхуа зэфэкIхэм зра-
гъэузэщIыну Iэмал яIэн па-
пщIэ. 

Бахъ сэн дэт школ №4-м тхыдэмрэ об-
ществознаниемкIэ и егъэджакIуэ Щома-
хуэ Заур «Урысейм и егъэджа кIуэ нэ-
хъыфI дыдэ» зэпеуэм тыгъэ къы щы-
зыхьэхуахэм ящыщ зэрыхъуамкIэ 
 КъБР-м и Iэтащхьэ КIуэкIуэ Казбек ехъуэ-
хъуащ. 

КЪЭРАЛЫМ и егъэджакIуэ нэхъыфIхэр 
Кремлым щагъэлъэпIащ. КIэух зэпеуэм хэ-
хуащ щIыналъэхэм щекIуэкIа Iыхьэм щы-
текIуа егъэджакIуэ 89-рэ.

Япэ Iыхьэр Белгород областым щызэ ха-
ша ти, абдежым щынэхъыфIа егъэджакIуэ 
 20-м зэ хьэзэхуэм Мэзкуу щыпащащ. IэщIа-
гъэм зэрыхищIыкIыр, гъэсакIуэм кIуэры-
кIуэм тету къызыкъуихыпхъэ зэфIэ кIыр зэ-
риIэр, и еплъыкIэр зэрыпхигъэкIыр, гупым 
хэту зэрылажьэр - а лъэныкъуэхэмкIэт егъэ-
джакIуэхэр зэрызэпрагъауэр. 

ТекIуэныгъэм папщIэ зэныкъуэкъуахэм 
ЕгъэджэныгъэмкIэ министерствэм зэхиша 
къэпщытакIуэ гуп яIащ. Гупым и тхьэмадэу   
ягъэуват МГУ-м и ректор, РАН-м и ака-
демик, физико-математикэ щIэныгъэ-
хэмкIэ доктор Садовничий Виктор, уна-
фэщIу щытар УФ-м и Президентым и дэIэ-
пыкъуэгъу, тхыдэ щIэныгъэхэмкIэ доктор 
Мединский Владимирщ. 

«Тыгъэр къыпIэрыхьэн папщIэ, гугъу зеб-

«Мариинский - Владикавказ» VIII дуней-
псо макъамэ фестивалым хыхьэу Налшык 
дэт Музыкэ театрым Гергиев Валерий зи 
унафэщI Мариинскэ театрым и симфоние 
оркестрым и концерт щекIуэкIащ. Пшы-
хьым щыIащ КъБР-м и Iэтащхьэ КIуэкIуэ 
Казбек икIи абы теухуауэ и МАКС каналым 
щитхащ:

«Хуабжьу си гуапэу сыщыIащ Урысейм и 
цIыхубэ артист Гергиев Валерий Абисал и 
къуэр зи унафэщI Мариинскэ театрым и 
симфоние оркестр цIэрыIуэм и концертым. 
Ар щекIуэкIащ Музыкэ къэрал теат-                         
рым. 

Гъуэзэджэу ягъэзэщIащ урыс, хамэ къэрал 
композитор телъыджэхэм - Римский-Корса-
ковым, Бетховеным, Мусоргскэм, нэгъуэщI 

классикхэм - я IэдакъэщIэкI уахътыншэхэр. 
Ар щэнхабзэ Iуэхугъуэшхуэщ!

Гергиев Валерий и гъусэу  зыкъагъэлъэ-
гъуащ Ираным щыщ дирижёр, композитор 
цIэрыIуэ Рахбари Александррэ (Алий) 
маэстрэм и къуэ - пианист Iэзэ Гергиев Аби-
салрэ. Дуней псом щыцIэрыIуэ макъамэхэр 
Iэзагъышхуэ хэлъу зэрывгъэзэщIам гухэ-
хъуэшхуэ къыдитащ. 

Си щхьэкIи Къэбэрдей-Балъкъэрым щып-
сэу хэми - гъуазджэм и лэжьакIуэхэми, щэн-
хабзэмкIэ IуэхущIапIэм и гъэсэнхэми, акаде-
мие макъамэр фIыуэ зылъагъухэми - къаб-
гъэдэкIыу фIыщIэ яхузощI Гергиев Валерии 
Мариинскэ театрым и симфоние оркестрым 
и гупми апхуэдэ тыгъэ къызэрытхуащIам па-
пщIэ.

Тхьэм фригъэфIакIуэ!»

Налшык иджыблагъэ ще-
кIуэкIащ Къэбэрдей-Балъ-
къэрым мылгъу рыджэ 
 къа фэмкIэ и зэ хьэзэхуэ 
зэIуха, мылым тету екIуу 
къэ   жыхьынымкIэ зэхьэ-
зэхуэрэ фести валрэ. Ди 
щIыналъэм япэу къы щы-
зэрагъэпэща а Iуэ хугъуэм 
хэтащ а спорт унэтIыны-
гъэм дихьэх ныбжьыщIи 
150-м нэс, илъэси 4-16-м 
иту. 

УРЫСЕЙ Федерацэм и 
щIыналъэ зыбжанэм къикIа 
спортсмен ныбжьыщIэхэм 
иджыблагъэ къызэIуахагъа-
щIэ Мыл уардэунэм и уты-
кушхуэ зэщIэдиям тету 
ягъэ лъэгъуащ ябгъэдэлъ 
зэфIэкI лъагэхэр, дамыгъэ 
лъапIэхэм щIэбэну. Зэхьэ-
зэхуэхэм хэтахэм наб дзэ-
губдзап лъэу якIэлъыплъащ 
а Iуэхум къыхузэрагъэпэща 
къэп щы такIуэ гупым хэтхэр. 
Абыхэм хэIущIыIу зэра-
щIамкIэ, я ныбжь елъытауэ 
зыхэта гуп хэм пашэ щы-

Ди щIыналъэм и Iэтащхьэ КIуэкIуэ Каз-
бек набдзэгубдзаплъэу кIэлъоплъ респуб-
ликэм щекIуэкI ухуэныгъэ псоми. 
Иджыблагъэ абы щыгъуазэ зыхуищIащ 
2-нэ Тамань дивизэм и цIэр зезыхьэу къа-
лащхьэм иIэ уэрамым щаухуэ экстрим-
паркым лэжьыгъэхэр зэрыще кIуэкIым. 

«НАЛШЫКЫПСЫМ къыдекIуэкI Iуфэм 
метр зэбгъузэнатIэ мин 15 иубыду мы 
зэманым щагъэтIылъ паркыщIэм и ухуэ-
ныгъэм и лъабжьэр. Абы къыщызэ- 
рагъэ пэщ лъа къуэрыгъажэ зэмы лIэу-
жьыгъуэ хэмкIэ къы щыбжыхь хъуну лъа-
гъуэхэм, лъэс лъагъуэм рэ автомашинэ 
гъэувы пIэмрэ я лъабжьэхэр. А щIыпIэм 
щау хуэнущ IэрыщI лъэпощхьэпохэмкIэ 
гъэнщIа къэ жыхьыпIэ зэмылIэужьы-
гъуэхэр, концерт щыпт, театр теплъэ-

гъуэ цIы кIухэр щыбгъэлъагъуэ, укъы-
щыфэ, ущыджэгу хъуну утыку екIухэр, 
зыгъэп   сэ хупIэхэр. А псори щIыпIэм и те-
плъэмрэ щытыкIэмрэ кърагъэзэгъы-
нущ.

Экстрим-паркыр сэбэп хъунущ щIалэгъуа-
лэмрэ ныбжьыщIэхэмрэ псэукIэ узыншэм, 
спортым дегъэхьэхынымкIэ, апхуэдэуи уна-
гъуэу зыбгъэпсэхунымкIэ. А щIыпIэм щыпа-
щэ ТекIуэныгъэм и паркыр, Налшыкыпсым 
и Iуфэр адэкIи егъэфIэкIуэным хуэгъэпса 
лэжьыгъэхэм. 

А псори, мурад зэрытщIам тету, зэхы хьэ-
жынущ цIыхухэм зыщагъэпсэхуным, спор-
тым дихьэххэм я зэманыр купщIафIэу ягъэ-
кIуэным, унагъуэмрэ сабийхэмрэ гулъытэ 
яхуэщIыным хуэунэтIа зы IуэхущIапIэ ин пэ-
лъы тэу», - щетх КIуэкIуэ Казбек МАХ-м щиIэ 
напэкIуэцIым.

ЕгъэджакIуэм и махуэм теухуа
КъБР-м и Iэтащхьэ КIуэкIуэ Казбек и хъуэхъу

ПЩIЭ зыхуэсщI егъэджакIуэхэ, егъэджэныгъэ лэжьыгъэм и 
ветеранхэ! Си гуапэу сынывохъуэхъу ЕгъэджакIуэм и махуэм-
кIэ!

Фэ фи пщэрылъщ жэуаплыныгъэ инрэ фIыщIэшхуэрэ 
зыпылъ къалэн. Фи еджакIуэхэм иджырей мардэхэм хуэкIуэ 
щIэныгъэ куу егъэгъуэтыным и закъуэкъым фызыхуэлажьэр, 
атIэ щIэблэр хувогъасэ пэжыгъэм, гуапагъэм, цIыхугъэм, Хэ-
кур фIыуэ ялъагъуным, псэр къабзэрэ гур зэIухауэ дунейм те-
тыным. Фи IэщIагъэмкIэ вбгъэдэлъ Iэзагъым, щIэныгъэм, 
шыIэныгъэм я фIыгъэкIэ ди лъахэм къотаджэ сабий а къы лы-
фIэхэр, зэчиифIэхэр, хэкупсэ нэсхэр. Ахэращ фIыуэ тлъагъу 
ди республикэми ди къэралышхуэми я къэкIуэнур зыухуэнур. 

ФIыщIэ ин фхузощI зэфIэфIх лэжьыгъэ хьэлэлым папщIэ, 
фи къаруи зэфIэкIи фемыблэжу IэнатIэр зэрефхьэкIым,             
вбгъэдэлъ псэ къулеигъэмрэ къалэнхэм фазэрыхуэпэжымрэ 
щхьэкIэ. 

Нобэ ди къэралым егъэджакIуэм жылагъуэ гулъытэшхуэ 
щегъуэт. Абы и щыхьэт наIуэщ ди Президент Путин Владимир 
бадзэуэгъуэм къыдигъэкIа «ЕгъэджакIуэхэр адэкIи дэIы-
гъыным теухуауэ» Унафэу егъэджакIуэм увыпIэ хэха щригъэ-
гъуэтыр. Быдэу фи фIэщI фщIы: егъэджакIуэм и пщIэр 
къэIэтыныр, и Iуэху дэгъэкIыныр дапщэщи щытынущ ди къа-
лэн нэхъыщхьэхэм ящыщу. 

Сигуми си псэми къабгъэдэкIыу сынывохъуэхъу узыншагъэ 
быдэ, зэпэщыныгъэ фиIэу фыпсэуну, фIыуэ тлъагъу Къэбэр-
дей-Балъкъэрымрэ ди Хэку уардэмрэ яфI къызэрыкI ехъу-
лIэныгъэ лъагэхэр зыIэрывгъэхьэу фылэжьэну. 

КъБР-м и Iэтащхьэ КIуэкIуэ Казбек хуэ-
защ Урысейм и дизайнерхэм я зэгухьэны-
гъэм и президент Ставицкий Виталий. 
Къу лыкъущIэр ди республикэм къеблэ-
гъат ЩIыналъэхэм дизайн индустрием 
зыщегъэужьынымкIэ зэхуэсышхуэм хэ-
тын папщIэ. 

 СТАВИЦКИЙ Виталий Урысейм дизай-
нымкIэ и IэщIагъэлI нэхъыфIхэм язщ, ди 
къэралми хамэ щIыналъэхэми щекIуэкIа 
фестивалхэмрэ зэпеуэхэмрэ текIуэныгъэ 
куэд къыщихьауэ, тыгъэ 40-м щIигъу къы-
хуагъэфэщауэ. 

Зэхуэсышхуэр Налшык щрагъэкIуэкIы-
ныр къыхэзылъхьар архитектурэмрэ ди-
зайнымрэ елэжь ДИУНЭ гупырщ. Урысейм 
и Дизайнерхэм я зэгухьэныгъэр арэзы 
 хъури, жэрдэмыр Къэбэрдей-Балъкъэрым 
и Правительствэми ядиIыгъащ, сыту жы-
пIэмэ, зэчиифIэ индустрием дизайным увы-
пIэшхуэ щеубыд. 

Мы къудамэм щылажьэ IэщIагъэлIхэрщ 
къалэхэм, къуажэхэм, ухуэныгъэхэм, щIы-
пIэ хэм яIэну теплъэр зэлъытар. Ди рес-
публикэм и щыхьэрым дежкIэ мыхьэнэ-

шхуэ иIэщ къалэр псэупIэ тынш щIыным 
хуэунэтIа апхуэдэ Iуэхугъуэхэм.

Зэхуэсышхуэр ЩIалэгъуалэм я унэм 
ще кIуэкIащ. Абы щызэхуэсат лэжьы-
гъэм  фIы уэ хэзыщIыкI экспертхэр, 
егъэджэныгъэм, хьэрычэт Iуэхум хэт-
хэр. 

Ставицкий Виталий къыхигъэщащ рес-
публикэм дизайным зэрыщыхурагъаджэм 
арэзы къызэрищIар, дяпэкIи узыщыгугъ 
 хъуну куэд зэраIэр. 

«Шэч хэмылъу, дэ езым ди дизайнерхэр 
дгъэсэжын хуейщ, - иритхащ КIуэкIуэ Каз-
бек и каналым, мы Iуэхугъуэм щытеп сэ-
лъыхьыжым. - Абыхэм зыми емыщхь теп-
лъэхэр  ящIыфынущ. Мыпхуэдэ зэхуэ сыш-
хуэхэми мыхьэнэ яIэщ, ар къыдэхъулIэн па-
пщIэ». 

КIуэкIуэ Казбек хьэщIэм фIыщIэ хуи-
щIащ дизайным хэпщIа щIалэгъуалэм я 
Iуэху зэрадиIыгъым папщIэ, дяпэкIи 
апхуэдэ  зэIущIэхэр зэрагъэпэщыну я му-
радщ. «Ди щIалэгъуалэм мы лъэныкъуэм 
куэд зэ рыщахузэфIэкIынум шэч къытес-
хьэркъым», - жиIащ республикэм и 
унафэщIым. 

гъэхьын хуейт. Аращ Къэбэрдей-Балъкъэ-
рым дежкIэ ар нэхъ лъапIэж зыщIыр, - етх 
КIуэкIуэ Казбек. - Заур Хьэмидбий и къуэм 
егъэджэныгъэм нэхъри зыщиузэщIыну со-
хъуэхъу. Уи зэфIэкIыр Къэбэрдей-Балъ-
къэрми ди къэралми хуэщхьэпэну, уи лъэу-
жьым ирикIуэну уи еджакIуэхэр уэ пхуэдэу 
IэщIагъэлI нэгъэса хъуну си гуа пэщ». 

Макъамэ уахътыншэхэр мэIу

хъуащ дыщэ медалыр зи 
Iэрылъхьэ Абдуллаев Да-
мир. ЕтIуанэ увыпIэхэр      
хуагъэфэщащ Ива ненковэ 
Дисанэрэ    Къыкъ Елиза-
ветэрэ. Домбеякъ  дамы-
гъэр иратащ Дзы хь мыщI                   
Герэ. 

Республикэ кIуэцI зэхьэ-
зэхуэхэм япэ увыпIэхэр 

 къыщахьащ Абдуллаевхэ 
Даниялрэ Софиерэ, етIуанэ 
хъуащ  Адэлджэрийхэ Ду-
ньянэрэ Далилэрэ, Дзыхь-
мыщI Агние, Дэхъу Сальмэ 
сы мэ. 

НыбжьыщIэхэр зэпеуэхэм 
хуэзыгъэхьэзырар тренер 
Басос Анжелэрэ хореограф 
Къандур Адисэрэщ.

ЩэнхабзэмкIэ унэхэм цIыху 
нэхъыбэ екIуэлIэн хуэдэу, 

лэжьыгъэ къызэгъэпэщынкIэ 
Iэзэ IэщIагъэлIхэм дахуэны-

къуэщ. Къэбэрдей-Балъкъэ-
рыр мы Iуэхур япэу щагъэу-

нэху щIыпIэу жыпIэ хъунущ. 
Программэр «Урысейм сытри 
щыпхузэфIокI» президент 
платформэм епха Социальнэ 
архитектурэмкIэ институ-
тымрэ «Мэшыкъуэ» ЩIэны-
гъэ центрымрэ ирагъэкIуэкI. 

«ЩIалэгъуалэм ядэлэ жьэ-
нымкIэ щэнхабзэм епха    
IуэхущIапIэхэм я мыхьэнэр», 
«Хэт щIэпсэур нобэрей щэн-
хабзэмкIэ IуэхущIапIэхэр?», 
«Щэн хабзэм уздэщыIэ щIы-
пIэм щыщIедзэ: Щэнхабзэм-
кIэ уардэунэм цIыхухэр зри-
шэлIэфыну?» - апхуэдэ темэ 
щхьэпэхэр къыщаIэтащ 
зэхуэсышхуэм. 

 ФIыщIэшхуэ хузощI УФ-м и 
Президентым и Администра-
цэми, Социальнэ архи-
тектурэмкIэ институтми Iуэ-
хур къызэрыддаIыгъам пап-           
щIэ. 

Дэтхэнэ къалэми къуажэми 
дэт ЩэнхабзэмкIэ унэм и 
бжэр Iухауэ щрет, зи зэ фIэ-
кIымрэ зэчиймрэ зезыгъэу-
зэщIыну хуей псори екIуэлIэн 
хуэдэу!» 

КъахуэгъэщIынущ зыми емыщхь теплъэхэр

Мылгъурыджэ къафэ телъыджэхэр

Я бжэхэр Iухауэ щрет

Щомахуэм и зэфIэкIым дрогушхуэ

Экстрим-паркым зыкъеIэт

МазэкIэ 
зыхуагъэзэшауэ

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

Псэр къабзэрэ гур зэIухауэ

ГуащIэдэкIымрэ зэфIэкIымрэ я фIыгъэкIэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Дунейм
щыхъыбархэр

Акъылыфlэм  делэми  бзэ  къыхуегъуэт.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

«Iуащхьэмахуэ» журналымрэ «Адыгэ псалъэ» газетымрэ я лэжьакIуэхэр Къэбэр-
дей-Балъкъэр Республикэм и цIыхубэ усакIуэхэу Бицу Анатолэрэ Мыкъуэжь Ана-
толэрэ яхуогузавэ я къуэш, я анэ дэлъху Бицу Юрэ Мурат и къуэр, Музыкэ театрым 
и хормейстер нэхъыщхьэу илъэс куэдкIэ щытар, УФ-м щэнхабзэмкIэ щIыхь зиIэ, 
КъБАССР-м гъуазджэхэмкIэ щIыхь зиIэ я лэжьакIуэр, дунейм зэрехыжам къыхэкIыу.

2026 гъэм и щIышылэм - шы-
щхьэуIум Къэбэрдей-Балъкъэрым 
и промышленнэ индексыр проценти 
106,8-рэ хъуащ. Республикэм и эко-
номикэ IэнатIэхэм къагъэлъэгъуа 
зэфIэкIхэр зэпэщхьэхуэу къатщ-
тэмэ: щIыуэпс хъугъуэфIыгъуэхэр 
къыщIэхынымкIэ IэнатIэм - процент 
88,5-рэ, продукцэхэр къыщIэзы-
гъэкIхэм, абыхэм елэжь IэнатIэхэм - 
проценти 106-рэ, электрокъарукIэ, 
газкIэ, хуабэкIэ къызэзыгъэпэщ, 
хьэуар зыгъэкъабзэ IэнатIэхэм - 
процент 109,1-рэ, псы яхуэзыу-
тIыпщхэм, къагъэсэбэпар Iузыш-
хэм, кIэрыхубжьэрыхухэр зэщIэзы-
къуэхэм, уэрамхэр, пщIантIэхэр 
зэлъыIузыххэм - проценти 119,9-рэ 
къагъэлъэгъуащ. 

КЪАПЩЫТЭЖ пIалъэм къриубы-
дэу нэкулъ лIэужьыгъуэхэм, гъэшым, 
маргариным, тхъуцIынэм, кхъуеймрэ 
кхъуейлъалъэмрэ, йогуртым, шхум, 
шатэм, Iусыпхъэм, IэфIыкIэм, нар-
заныпсым, псыIэфIым, зэрылажьэ 
щыгъыным, кIэстумым, щэкIхэкIым, 
трикотажым, пыIэм, лъэпэдым, кис-
лородым, пластмассэм къыхэщIыкIа 
бжэ-щхьэгъубжэм, абдж птулъкIэм, 
асфальт-бетон зэхэщIам, гъущIым 
къыхэщIыкIа продукцэм, лэжьыгъэ 
Iэмэпсымэхэм, унэлъащIэм, меди-
цинэ Iэмэпсымэхэм я куэдагъым 
 хагъэхъуащ. Электрокъарурэ хуабэу 
къалэжьари нэхъыбэщ.

Апхуэдэу щыхъукIи лым, пхъэ щхьэ-
мыщхьэ-хадэхэкI консервым, крупам, 
сэхуран дагъэм, маргариным, хьэжы-
гъэм, пыченэм, тепIэнщIэлъыным, 
вакъэм, картоным къыхэщIыкIа 
ашычым, кислородым, пластмассэм, 
пластмассэм къыхэщIыкIа ашык хэм-
рэ коробкэхэмрэ, унэлъащIэм ира-
хьэлIэ цIыкIуфэкIухэм, чырбышым, 
бетоным, кабель продукцэм, полу-
проводник аппаратурэм, рентген ап-
паратхэм, автотранспортым ира-
хьэлIэ пкъыгъуэхэм кIэрыхуащ.

2026 гъэм и щIышылэм - шыщхьэу-

Iум къриубыдэу Къэбэрдей-Балъ-
къэрым псэупIэу 1938-рэ щаIэтащ, 
абы щыщу унагъуэхэм - 1912-рэ. 
ФэтэрыщIэу псори зэхэту 3668-рэ 
яухуащ. ПсэупIэу яIэтар псори зэхэту 
метр зэбгъузэнатIэ мин 375,6-рэ мэ-
хъу икIи нэгъабэ и апхуэдэ пIалъэм 
щыIа бжыгъэхэм нэхърэ проценти 
8,7-кIэ нэхъ мащIэщ. Абы щыщу метр 
зэбгъузэнатIэу мин 254,0-р унагъуэ-
хэм яухуащ. Ари процент 27,9-кIэ нэхъ 
мащIэщ нэгъабэ и апхуэдэ пIалъэм 
яхузэфIэкIам нэхърэ. 

Ухуэныгъэ езыгъэкIуэкI IуэхущIа-
пIэхэм псэупIэу яухуар метр зэбгъузэ-
натIэ мини 121,6-рэ хъуащ. 2025 гъэм 
и щIышылэм - шыщхьэуIум яхузэфIэ-
кIар метр зэбгъузэнатIэ мин 59,1-рэщ.

Къуажэ щIыпIэхэм псэупIэу щау-
хуам метр зэбгъузэнатIэу мини 174,0-
рэ яубыдащ. Нэгъабэ и апхуэдэ пIа-
лъэм щыIа бжыгъэхэм нэхърэ про-
цент 25,9-кIэ нэхъ мащIэщ ар. 

Къапщытэж пIалъэм къриубыдэу 
Къэбэрдей-Балъкъэрым и мэкъу-
мэш, фермер, уней IуэхущIапIэхэм - 
рэ унагъуэхэмрэ зэхэту мэкъумэш 
продукцэу къыщIагъэкIащ сом ме-
лард 44,5-рэ и уасэ икIи 2025 гъэм и 
щIы шылэм - шыщхьэIум щыIа бжы-
гъэхэм проценти 100,3-кIэ ар нэ-
хъыбэщ. 

Республикэм хьэцэпэцэр къыщра-
хьэлIэжащ. Нартыхур, сэхураныр, 
кIэртIофымрэ хадэхэкIхэмрэ иджып-
сту зэщIакъуэж. 

2026 гъэм фокIадэм и 1-м ири-
хьэлIэу хьэцэпэцэмрэ джэш хъурейм-
рэ (нартыхур хэмыту) къытрахащ гек-
тар мин 3I,5-м. Нэгъабэ и апхуэдэ пIа-
лъэм щыIа бжыгъэхэм нэхърэ про-
центи 8,3-кIэ нэхъ мащIэщ ар. Псори 
зэхэту яIуащ тонн мини 139,8-рэ е нэ-
гъабэ щыIа бжыгъэхэм нэхърэ про-
цент 14,2-кIэ нэхъыбэ. Абы щыщу 
гуэдзыр тонн мин 98,5-рэ хъуащ е нэ-
гъабэрей бжыгъэхэм елъытауэ про-
цент 27,5-кIэ нэхъыбэ. Къищы нэмы-
щIауэ, зы гектарым хуэзэу ику иту 
центнер 44,4-рэ къытрахащ. 2025 

гъэм и апхуэдэ пIалъэм ар зэрыхъуар 
центнер 35,6-рэщ.

2026 гъэм фокIадэм и 1-м ири-
хьэлIэу республикэм и мэкъумэш, 
фермер, уней IуэхущIапIэхэмрэ уна-
гъуэхэмрэ зэхэту Iэщышхуэу яIыгъащ 
мин 270,0-рэ е нэгъабэ и апхуэдэ пIа-
лъэм щыIа бжыгъэм и процент 97,0-р. 
Абы щыщу жэму - мини 138,4-рэ (про-
цент 97,9-рэ), кхъуэуэ - мин 1,9-рэ 
(процент 97,7-рэ), мэлрэ бжэну - мин 
419,4-рэ (процент 94,5-рэ), джэдкъазу 
- мелуани 3,9-рэ (процент 8I,3-рэ).

Къапщытэж пIалъэм къриубыдэу 
Iэщрэ джэдкъазу республикэм щаIы-
гъам и процент 72,8-р унагъуэхэм 
 къалъысащ, абы щыщу жэмым и про-
цент 68,0-р, кхъуэм и процент 99,2-р, 
мэлымрэ бжэнымрэ я процент 47,4-р, 
джэдкъазым и процент 46,4-р. 

2026 гъэм и щIышылэм - шыщхьэу-
Iум мэкъумэш, фермер, уней Iуэху-
щIапIэхэмрэ унагъуэхэмрэ зэхэту 
лырэ джэдкъазылу къалэжьащ (псэу-
уэ шэчауэ) тонн мин 84,3-рэ е нэгъабэ 
и апхуэдэ пIалъэм щыIа бжыгъэхэм 
нэхърэ процент 1,6-кIэ нэхъыбэ. Гъэ-
шу къашащ тонн мин 364,5-рэ (про-
центи 3,2-кIэ нэхъыбэ), джэдыкIэу 
 кърахащ мелуани 153,0-рэ (проценти 
2,9-кIэ нэхъыбэ).

КъищынэмыщIауэ, республикэм и 
унагъуэхэм къалэжьащ лымрэ джэд-
къазылымрэ я процент 36,8-р, гъэ-
шым и процент 70,9-р, джэдыкIэм и 
процент 79,8-р. Фермерхэмрэ уней 
Iуэху щIапIэхэмрэ - процент 26,8-р, 
про цент 17,4-р, проценти 2,3-р, ахэр 
зэ рызэкIэлъыкIуэм хуэдэу къэгъэлъэ-
гъуауэ.

Мэкъумэш IуэхущIапIэхэм зы жэ-
мым хуэзэу гъэшу къыщIашащ кило-
грамм 4773-рэ. 2025 гъэм и щIышылэм 
- шыщхьэIум ар зэрыхъуар килог-
рамм 4868-рэщ. Зы джэдым къыкIэ-
щIахащ джэдыкIэу 132-рэ. Нэгъабэ и 
апхуэдэ пIалъэм щыIа бжыгъэхэм 
хуэдизщ ар. 

ХЬЭЩЫКЪУЕЙ  Олег.

Урысей ФСБ-м и упра-
вленэу КъБР-м щыIэм и 
лэжьакIуэхэм къыщIагъэ-
щащ Къэбэрдей-Балъ-
къэр Республикэм щы псэу 
цIыхуитIыр зэрыпы щIар 
афияннаркотик хэкI хэр ди 
щIыналъэм къи шэныр 
къы зэзыгъэпэщхэм. 

ХАБЗЭНШАГЪЭКIЭ ира-
гъэкI наркотикхэкI грамм 
550-м щIигъу къыкъуахащ 
абыхэм. 

Урысей ФСБ-м и упра-
вленэу КъБР-м щыIэм и 
следственнэ IэнатIэм уго-
ловнэ Iуэху къиIэтащ УФ-м 
и УК-м и 30-нэ статьям и 
3-нэ Iыхьэм, 228.1 статьям 
и 5-нэ Iыхьэм япкъ иткIэ. 

Хабзэм къызэригъэу-
вымкIэ, апхуэдэ щIэпхъа-
джагъэ зылэжьар и гъа-
щIэр лъэхъуэщым щи-
гъэкIуэну ягъэтIыс.

ЩIэныгъэм гъунэгъу ухуэзыщI, умыщIэм бла-
гъэу уезышалIэ IэмалыфIщ тхылъыр. Ар блэкIам-
рэ къэкIуэнумрэ зэпызыщIэ лъэмыжщ, нобэрей 
махуэхэм я гъуазэ бэлыхьщи, лъэпкъ мащIэхэм я 
бзэм, тхыдэм, IуэрыIуатэм, щэнхабзэм ехьэлIауэ 
дунейм зы тхылъ къытехьэмэ, абы укъызэщIеIэтэ, 
ар зи Iэдакъэ къыщIэкIар жылэм и псэкупсэ 
зэхэщIыкIым зиузэщIын папщIэ зи гуащIэ 
емыблэжу къэпсэуа цIыхумэ - дамэ къыптре-
гъакIэ, Iущыгъэм и налкъутхэр зэхуегъэхьэсыж. 
Апхуэдэщ Мейкъуапэ дэт къэрал тхылъ тедзапIэм 
иджыблагъэ къыщыдэкIа, узэщIакIуэ, адыгэ ли-
тературэм и псыпэр зыгъэжахэм ящыщ Теувэж 
Дзыгъуэ и тхыгъэ къыхэхахэр щызэхуэхьэсар.

ЛЪЭПКЪ щэнхабзэмрэ литературэмрэ езым и 
 лъагъуэ пхызышу хэмыкIуэдэжын лъэужь дахэ 
къыхэзынахэм ящыщщ Теувэжыр. Абы и усэхэр 
цIыхубэм апхуэдизкIэ гунэс ящыхъуу щытати, 
къызыбгъэдэкIари ямыщIэжу вариант лIэужьы-
гъуэбэу зэтекIауэ гукIэ кърахьэкIырт, «ди адэхэм я 
деж щызэхэсхащ» жаIэурэ IуэрыIуатэм щыщ къэ-
гъэщIыгъэ хъурт. Ар гъэщIэгъуэнми, апхуэдэу щIэ-
хъуам щхьэусыгъуэ иIэщ: Дзыгъуэ еджэкIи тхэкIи 
ищIэртэкъым, абы жиIэр ятхыжу арат къызэре-
кIуэкIар. Апхуэдэущ ар лъэпкъ литературэм 
зэрыщылэжьари. И усэхэм я гъэпсыкIэр Iуэры-
Iуатэм и псалъэ зэпыгъэувэкIэм хуэдэти, цIыхубэм 
занщIэу я гум ираубыдэрт, зытепсэлъыхьхэр гъа-
щIэм къыщекIуэкIым тещIыкIа хъуати, цIыкIуи ини 
япхъуатэрт. УсакIуэшхуэ ПащIэ Бэчмырзэ хуэдэу, 
Теувэж Дзыгъуи къыщIэна тхыгъэхэм я псы уэрыр 
нэпкъитIым йоуалIэ - IуэрыIуатэмрэ литературэмрэ 
зэрапх.

«Теувэж Дзыгъуэ. Тхыгъэ къыхэхахэр» - аращ 
зэреджэр тхылъым. Ар зэхэзыгъэувар ЩIэны-
гъэхэмкIэ Дунейпсо Адыгэ академием, Есэп-техни-
кэ щIэныгъэхэмкIэ академием, Естественнэ щIэны-
гъэхэмкIэ европей академием я академик, биоло-
гие щIэныгъэхэмкIэ доктор, профессор, Медици-
нэм епха экономикэ хуэIухуэщIэхэр къызэ гъэ пэ-
 щынымкIэ икIи зегъэкIуэнымкIэ институтым и 
унафэщI Iэщынэ Инусщ, щIэныгъэ редакторыр 
 Биданокъуэ Марзиятщ, литературэ редакторыр 
Бжьэмыхъу Сэнятщ. Зэужьым ущыхэплъэкIэ, бо-
лъагъу щыми хьэкъ къазэрытемынар. Пэублэ пса-
лъэм къызэрыхэщымкIэ, тхылъым къызэщIиубы-
дар усакIуэ цIэрыIуэм и IэдакъэщIэкI нэхъы-
фIыIуэхэращ. Апхуэдэу щытми, фIэщщIыгъуейщ 
абыхэм ящыщ щIагъуэ къэнауэ - нэхъапэкIэ 
къыдэкIыгъа, Теувэжым и усыгъэхэр зэрытхэм 
 ебгъапщэмэ, гу лъыботэ тхылъыр зэхэзыгъэувам 
ахэр зэрыщIипщытыкIар, уеблэмэ зэи дунейм 
къыте мыхьа текстыщIэхэри къызэрызэщIиубыдам.

Тхылъыр щIэныгъэм къигъэув бгъэдыхьэкIэм те-
ту зэхэлъхьащ - Iыхьэ зыбжанэу зэхэтщ, псалъэ 
гурыIуэгъуейхэр зыгъэнахуэ щIыгъущ. Тхылъыр 
зэхэзыгъэувар усакIуэм и пхъум и къуэщ икIи ар 
Iуэхум гудзакъэ иIэу бгъэдыхьащ, абы и гъащIэ 
 гъуэгумрэ и лэжьыгъэмрэ епхауэ щыIэ тхыгъэхэр 
щызу зэрызэхуихьэсыжыным яужь итащ, дауи.

«Теувэж Дзыгъуэ: усэхэмрэ поэмэхэмрэ» зи фIэ-
щыгъэ Iыхьэм щызэгъэуIуащ нэхъапэкIэ къыдэкIа-
хэри, тедзауэ щымыIа тхыгъэхэри. Абыхэм ящыщ 
текст зыбжанэ КIэрашэ Тембот и цIэр зэрихьэу Мей-
къуапэ дэт, гуманитар къэхутэныгъэхэмкIэ инсти-
тутым и архивым къыщагъуэтыжащ, зы гупыфI 
усакIуэм и щIэблэм я унагъуэ гъэтIылъыгъэхэм 
къыхахыжащ. «УсакIуэм и усэхэмрэ гъащIэ гъуэ-
гумрэ» Iыхьэм къыщыкIуащ Теувэж Дзыгъуэ и пса-

лъэм, и усэ зэхэлъхьэкIэм, къиIэт Iуэхугъуэхэм 
ехьэлIа къэхутэныгъэхэр, езым и гъащIэм теухуа 
лэжьыгъэхэр, и унагъуэмрэ къызыхэкIамрэ ехьэлIа 
тхыгъэхэр. «ЖызыIар Теувэж Дзыгъуэщ» Iыхьэм 
хыхьащ усакIуэм утыкухэм, зэIущIэхэм, зэхуэсхэм 
къыщипсэлъахэр, цIыхубэм яхуэгъэзауэ ищIыгъа 
джэпсалъэхэр. «Теувэж Дзыгъуэ и псалъэ кIэщIхэр» 
иужьрей Iыхьэм итщ усакIуэм и псалъэ шэрыуэхэр, 
ущиехэр, гъэсэпэтхыдэхэр.

Тхылъым бгъэдэлъ фIагъхэм ящыщщ ар бзитIкIэ 
- адыгэбзэкIи урысыбзэкIи - дунейм къызэрытехьар. 
Абы Теувэжым и IэдакъэщIэкIхэм щыгъуазэ хуэхъу-
ну цIыхухэм я бжыгъэр хэпщIыкIыу нэхъыбэ, адыгэ 
псалъэмрэ щэнхабзэмрэ я утыкур нэхъ бгъуэ ещI.

Тхылъым ущрихьэлIэнущ усакIуэм теухуауэ КIэра-
шэ Тембот, Гъыш Нухь, Къуиикъуэ Налбий, Мэрэты-
къуэ Мухътар, ШащIэ Казбек, ХьэдэгъэлIэ Аскэр, 
СтIащ Майор сымэ я къалэмыпэ къыщIэкIа гу-
къэкIыжхэмрэ тхыгъэхэмрэ. А тхыгъэхэм къагъэ-
лъагъуэ Теувэжым цIыхубэм къыхуиIа лъагъуны-
гъэр и гуащIэдэкIымкIэ, и псалъэ пэжымкIэ, и 
щыпкъагъымкIэ къызэрилэжьар. ЗыцIыхуахэми, 
иужькIэ и хъыбар зэхихауэ зыIуэтэжу щытахэми гу 
зэрылъатамкIэ, усакIуэм и дуней тетыкIэр утыку 
 къищI жыIэм къыщхьэщыкIыртэкъым, и гупсысэм 
фащэу щитIагъэ псалъэм текIыртэкъым - арат ар 
дэнэ щIыпIи щаIэту, гуапэу къыIущIэу щIыщытар.

«Хэкум щыува псэукIэщIэмрэ езыр къызыхэхъу-
кIа щыIэкIэжьымрэ куэдрэ щызэпигъэуващ Дзы-
гъуэ и усэхэм. ПсэукIэщIэм щигъэщIаишхуэ щы-

мыIэми, цIыхум иIэ хъуа хуитыныгъэхэм ар щыгу-
фIыкIырт. Абы хьэкъыу и фIэщ хъурт адыгэхэм я 
 хабзэ дахэр лъэ быдэкIэ хэгъэгум зэрыщыувынур, 
абы хэлъ къарум, малъхъэдисым хуэдэу, цIыхубэр 
зэрызэришэлIэнур, дунейм захуагъэмрэ пэжы-
гъэмрэ щытепщэ зэрыхъунур. И фIэщхъуныгъэр 
апхуэдизкIэ инти, гъащIэщIэм псалъэу хузэпищэм-
кIэ зигъэнщIыртэкъым. Зы напэкIуэцIым усэ сатыру 
иригъэзагъэм къэувыIэпIи, зэпыуи, кIэIуни ири-
мыту бзэпсым хуэдэу, псалъэр зэпызыщIэф тхакIуэ-
усакIуэу дунейм тетыр куэд дыдэ хъуркъым. Ди 
Дзыгъуэ а зырызхэм ящыщщ», - итхыгъат СтIащ 
Майор.

КIэрашэ Тембот игу къигъэкIыжырт Теувэж Дзы-
гъуэ дапщэрэ IущIами, игъэщIэгъуэн хуэмыух Iуэху-
гъуэ гъэщIэгъуэнхэр зэрыдилъагъур. «Нэхъы жьыр 
емыджами, усакIуэ нэсым и щIыкIэ-нэщэнэу етлъа-
гъулIэр куэд дыдэ хъурт. И гупсысэр жыжьэ нэсырт, 
нобэ хуэдэм къэхъуа Iуэхугъуэм игъэгумэщIу е 
 игъэгушхуэу тепсэлъыхьми, абы хилъхьэ щIагъыб-
зэр лъэхъэнэ кIыхьхэм зэрыхуэлэжьэн жыIэкIэ 
къыхуигъуэтырт. Жьымрэ щIэмрэ зэпилъыту гъа-
щIэм къыщекIуэкI зэхъуэкIыныгъэхэм я гугъу ищI-
ми, блэкIар хэмыту къэкIуэн зэрыдимыIэнури екIуу 
къиIуатэрт», - итхыжырт КIэрашэ Тембот.

«УсакIуэм и къалэн нэхъыщхьэр гум къиIукI пса-
лъэр дахэу къиIуэтэн закъуэм епхакъым. Абы фило-
софие, дахагъэ, щэнхабзэ я лъэныкъуэкIэ къэкIуэну 
щIэблэм акъыл къызыхахын фIыгъуэхэр хилъхьэфу 
щытын хуейщ. Сыт усакIуэр уахътыншэ зыщIыр? 
ЩIэблэм я гур пщэдейрей махуэхэм хузэIухауэ 
щытыну къыхуезыджэ гупсысэкIэр гъэсэпэтхыдэрэ 
псалъэ лъэщкIэ зэрегъэкIуфри аращ. Теувэж Дзы-
гъуэ и адыгэбзэм къыщегъэжьауэ къиIуатэ гуп-
сысэм щыщIэкIыжу зэрылъэпкъыу лIэщIыгъуэ 
IэджэкIэ зрикъун гъуэмылэу зэрыщытыр жыIэп-
хъэщ, - итхыжащ Мэрэтыкъуэ Мухътар.

Нобэ лъэпкъым псалъэжьрэ жыIэгъуэу къахэнауэ 
къадекIуэкI жьабзэ ишыгъуэ куэдыр, ипэжыпIэкIэ 
жыпIэмэ, къызыбгъэдэкIар Теувэж Дзыгъуэщ. 
Апхуэдэщ, псалъэм папщIэ, «СщIэм нэхърэ сы-
мыщIэр нэхъ къызощтэ», «Нэр делэщ, Iэр бланэщ», 
СхуэщIэнукъым жумыIэ, жыпIамэ - ухэкIуэдэнуми, 
гъэзэщIэж», «Щхьэзакъуэ лъакъуитIщ», «ЗызоIэт 
жыпIэу зыхыумышиикI», нэгъуэщIхэри. Шэч хэлъ-
къым, зэужьым ихуа апхуэдэ жыIэгъуэ куэдым гъа-
щIэщIэ зэрагъуэтынум, адыгэбзэм зэрыхыхьэнум.

Теувэж Дзыгъуэ и дыщэ щIэиныр лъэпкъым и 
х ъугъуэфIыгъуэ нэхъ лъапIэ дыдэхэм ящыщщ. Абы 
адыгэ щэнхабзэм щIыпIэшхуэ щеубыд, ар псэкупсэ 
къэгъэщIыгъэм псы Iубыгъуэ хуохъу, адыгэбзэм и 
 къигъэхъуапIэу щытщ.

Адэшхуэм и хьэкъыр зыдищIэжу Iэщынэ Инус зэ-
хигъэува тхылъым усакIуэм и цIэр щIэрыщIэу 
 къеIэтыж, абы и усэхэр нобэрей дунейм щытепщэ 
гупсысэкIэмрэ Iуэху еплъыкIэхэмрэ я утыку ирехьэ, 
лъэпкъ литературэ щIэныгъэм гъуэгущIэхэр 
щыпхеш. Апхуэдэу, шэч къытетхьэркъым, IэщIа-
гъэлIхэм, къэхутакIуэхэм, студентхэм я мызакъуэу, 
тхылъым пщIэ хуэзыщI дэтхэнэм дежи абы лъа-
пIэныгъэ зэрыщигъуэтынуми. Гъуэгу махуэ треувэ 
тхылъыр.

ТАБЫЩ  Мурат.

И нэIэм
щIигъэувэжынущ

УФ-м и Президентым и 
пресс-скретарь Песков 
Дмитрий жиIащ Донецк 
ЦIыхубэ Республикэм и 
щIыналъэм и дэтхэнэ зы 
Iыхьэми Урысейр щIэбэны-
ну зэрыхьэзырыр.

«РЕСПУБЛИКЭМ и щIына-
лъэм щыщу процент 0,01-рэ 
фIэкIа мыхъуми лей къытед-
гъэхьэнукъым. Ар Урысей 
Федерацэм хохьэ икIи абы 
ущIытепсэлъыхьын нэгъуэщI 
щхьэусыгъуэ щыIэкъым», - 
жриIащ Песков Дмитрий 
«Урысей-1» телеканалым и 
журналист Зарубин Павел.

НэхъапэкIэ УФ-м и Прези-
дент Путин Владимир жиIащ 
мы зэманым ирихьэлIэу До-
нецк ЦIыхубэ Республикэм и 
щIыналъэм щыщу процент 11 
къудей Украинэм и унафэм 
къызэрыщIэнар. Апхуэдэуи 
къэрал УнафэщIым къыхи-
гъэщащ Украинэмрэ Евро-
пэмрэ зэрыгугъам нэхърэ 
 нэхъ псынщIэу Урысейм и 
дзэм республикэр зэрыщыту 
щхьэ хуит зэращIыжынур.

Гъавэ бэв
кърахьэлIэ

Урысей Федерацэм и Пра-
вительствэм и УнафэщIым 
и къуэдзэ Патрушев Дмит-
рий 2026 гъэм и зи чэзу губ-

гъуэ лэжьыгъэхэр зэрыра-
гъэкIуэкIым теухуа зэIу-
щIэм щыжиIащ къэралым 
гъавэ бэв къызэрыщра-
хьэлIэжыр. 

«ГЪАВЭ къехьэлIэжыгъуэр 
и кIэм ноблагъэ. Мы зэма-
ным ирихьэлIэу гъавэу тонн 
мелуани 126-рэ, хадэхэкIыу 
тонн мелуани 4,5-рэ къра-
хьэлIащ. Къэнэжа зэманым 
ирагъэкIуэкI лэжьыгъэхэм 
япкъ иткIэ, псори зэхэту бжьы-
хьэ лъэхъэнэм гъавэу тонн 
мелуани 170-рэ Iуахыжыну 
дыщогугъ, - жиIащ абы.

УФ-м и Правительствэм 
мэкъумэш лэжьакIуэхэм 
 хъарзынэу защIегъакъуэ. 
Губгъуэ лэжьыгъэхэр нэхъ 
тынш щащIын папщIэ Iэмал 
зэмылIэужьыгъуэхэр къыха-
лъхьэ. Псалъэм папщIэ щIы-
налъэхэм гъавэр къызэрыра-
шым трагъэкIуэдэну сом ме-
ларди 10-м нэблагъэ хуха-
хащ, нэгъуэщI къэралхэм 
зэры хуатIыпщым техьэ пщIэр 
мы илъэсым и кIэ пщIондэ 
щхьэщахащ.

«Апхуэдэ дэIэпыкъуныгъэ-
хэр хуэунэтIащ бжьыхьэ губ-
гъуэ лэжьыгъэхэр и чэзум 
зэфIэхэным, апхуэдэуи гъат-
хэ гъавэ сэгъуэм зыхуей хуэ-
зэу зыхуэгъэхьэзы ры ным», - 
жиIащ вице-премьерым.

Жэпуэгъуэм и 6, гъубж

Ущыпсэуну къезэгъ 
 щIы пIэхэр хъумэным и 

дуней псо махуэщ 
I946 гъэм къалъхуащ био-

логие щIэныгъэхэмкIэ док-
тор, ЩIДАА-м и академик 
КIадэ Азэмэт. 

Дунейм и щытыкIэнур
«pogoda.yandex.ru сайтым 

зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 
17 - 19, жэщым градуси 7 - 9 
щыхъунущ.

Жэпуэгъуэм и 7, бэрэжьей

ГуфIэным и дунейпсо ма-
хуэщ

1918 гъэм Даутокъуэ-Се-
ребряковым и дзэм Налшык 
къищтащ. 

1917 гъэм къалъхуащ УФ-м 
и цIыхубэ артист, КъБР-м и 
Къэрал саугъэтым и лауреат 
ТIыхъужь Алий. 

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэфIу щыщытынущ. Хуа-
бэр махуэм градус 18 - 20, 
жэщым градуси 8 - 9 щыхъу-
нущ.

Къытхэхъуащ
Дыгъуасэ Къэбэрдей- 

Балъкъэрым къыщалъхуащ 
сабий 17. Абыхэм ящыщу 1-р 
хъыджэбз цIыкIущ, 6-р щIа-
лэщ. 

Илъэсым и пэщIэдзэм ще-
гъэжьауэ 6673-рэ.

Псынабэ къуажэм щыщ, 
зи нэгу зэлъыIухам гуапагъэ 
къищ Шырыкъу Нэжмудин 
дыхуэзэу, сыхьэт зы-тIу де-
псэлъылIа нэужь, игъащIэ 
лъандэрэ тцIыхуам хуэдэу, и 
гъурми и цIынэми дыщы-
гъуа зэу дыкъыбгъэдэкIы-
жащ. И къекIуэкIыкIам, и 
нобэм и гугъу щищIым, хэб-
дзын хэдмылъагъуэущ ар 
къызэ рыдэпсэлъар. 

- Фи адэ-анэм бын дапщэ 
яIа, Нэжмудин? Сыт я лэ-
жьыгъэт? 

- Сабиитхум сранэхъыжьщ. 
ШыпхъуитI, къуэшитI си яужь 
итщ. Ди жагъуэ зэрыхъунщи, 
нэхъыщIэ дыдэм дунеягъэр 
ихъуэжащ. 

- Фи анэр хэтхэ япхъут?
- Мэремыкъуэ Хьэзешэ 

 ипхъу Iэулиятщ. 
- УщранэхъыжьакIэ, уи 

пщэ къыдэхуэ къыщIэкIынт 
унагъуэ Iуэхухэм я нэ-
хъыбэр?

- Дызэрагъэсар арати, абы-
хэм жаIэр дымыгъэзащIэу 
 хъунутэкъым. Быным срапа-
шэт. Пэжыр жытIэмэ, сыт 
хуэдэ IэнатIэ дыпэрагъэува-
ми, тщIэм еплъурэт дызэра-
гъэлажьэр. Ди нэхъыжьхэм 
гугъу ехьурэщ дызэрапIар. 
Сабий цIынэр я Iэблэм тесу, 
къэзыубыдыфыр я IэхэмкIэ 
яIыгъыу, хьэмфIанэр я плIэм 
идзауэ губгъуэм ихьэрт. Бри-
гадэ хэщIапIэм дэ, бынхэр, 
дыкъытранэрти, я пщэ къыда-
лъхьа къалэныр ягъэзэщIэху 
къэмыланджэу лажьэрт. 

- Фи адэр сыт хуэдэ IэнатIэ 
пэрыта?

- Ди адэр япэщIыкIэ шы-
хъуэу ягъэуват. ИтIанэ, 1950 
гъэм Старэ Шэрэдж а зэман-
ми дэта мэкъумэш еджапIэм 
щIэтIысхьэри, бухгалтер Iуэ-
хум щыхуеджащ. Къиуха нэ-
ужь, абы теухуауэщ нэхъы-
бэрэ зэрылэжьар. 

- Фи анэр-щэ? 
- Ди анэр, кIуэ хьэмфIанэр 

иIыгъыу губгъуэм дэкIамэ 
сщIэркъым армыхъуамэ, нэ-
гъуэщI IэнатIэ зэи пэрымыта, 
зэрихьэнуи хущIэмыхьа. Сыт 
щхьэкIэ жыфIэмэ, сабиитхур 
дыкIэрыщIат. Уеблэмэ ди адэ-
анэр щхьэхуэу щытIысыжар 
1957 гъэращ. ИпэкIэ ди адэм-
рэ абы и къуэшымрэ, я уна-
гъуэхэри я гъусэу, дызэхэсат. 

- Фи адэр колхозым хэта-
мэ, фи анэр губгъуэм итамэ, 
уи пщэ къыдалъхьэу щыта 
лэжьыгъэхэр сыт хуэдэ, 
Нэжмудин? 

- Ахэр уригушхуэн хуэдиз-
къым, ауэ, адрей сабийхэми 
ещхьу, хадэр къэттIырт, кIэр-
тIоф, шыбжий, бжьын, бжьы-
ныху хуэдэхэр хэтсэрт. А зэ-
маным хадэхэкIым псори егу-
гъурт. Тыкуэнхэм зыри къы-
щащэхуртэкъым, хадэм псори 
кърахырт. 

- Школ гъащIэм ехьэлIауэ 

сыт нэхъыбэу уигу къинэ-
жа?

- ЕгъэджакIуэхэр, щыуагъэ 
пщIауэ ялъагъуамэ, уамыу-
щияуэ къыбблэкIынутэкъым. 
I969 гъэм къэзухауэ аращи, 
школым а зэманым тутын 
ефэ щIэсакъым. Къыпхуадэ-
нутэкъым. Махуэ къэс укъра-
гъэувэкIынурэ, узэрыщытып-
хъэри бгъэзэщIапхъэри къыб-
жаIэнут. Узэпаплъыхьу, уи 
пщампIэр къызэрагъэдзэ-
кIынти, «мыр щхьэ фIей, пщы-
гъыр щхьэ чэтхъа, уи щхьэцыр 
зэщIэкIэжаи» жаIэурэ, утыкум 
ущагъэукIытэнут. ИтIанэ, 
уэра мым удэту укъыщалъэ-
гъуамэ, «кIуэжи, уи Iуэху щIэ!» 
къыбжаIэнут. 

- Курыт еджапIэр къыщы-
бухым сыт хъуэпсапIэу уи Iар?

- Къуажэм дэта школым 
классиплI къудейт къыща-
ухыр. Ауэрэ «илъэсибл школ», 
кIэлъыкIуэу «илъэсий школ», 
икIэм-икIэжым курыт еджапIэ 
хъури, ар етIуанэу къэзыуха-
хэм сащыщщ. Абы ипэкIэ 
курыт школ щIэсыну хуейхэр 
ди гъунэгъу Къэхъуным кIуэрт. 

- Балигъ гъащIэм дауэрэ 
ухыхьа?

- 1969 гъэм, школыр къызэ-
рызухыу, университетым и ин-
женер-техникэ факультетым 
дэфтэрыр щIэслъхьэри, абы 
щIэтIысхьэнухэр щагъэхьэзыр 
«подкурс» жыхуаIэм мазэкIэ 
сыщеджат. Экзаменхэр аб-
деж дыдэм щыстри, а факуль-
тетым сыщIэхуащ. 

- Университетым укъы-
щIэкIа иужь, дэнэ лэжьэн 
щы щIэбдзар? 

- Дипломыр къыщыда-
тыжым, дезыгъэджахэм нэ-
мыщI, пэшышхуэм щIэст за-
водхэм я лIыкIуэхэр, я уна-
фэщIхэр, инженер нэхъы-
щхьэхэр, уеблэмэ районхэм, 
къалэхэм никIахэр. Драгъэ-
цIыхурт, «и цIэ-унэцIэр мы-
ращ, мыпхуэдэ щIэныгъэ ет-
тащ» жаIэурэ. Модрейхэм, зэ-
хахар ягу ирихьа нэужь, «сэ 
къэсщтэнущ ар» жызыIэ къа-
хэкIырти, дезыгъэджахэм абы 
теухуа дэфтэрыр лъэны-
къуитIми къытIэщIалъхьэрт. А 
зэIущIэм станко-заводым икIа 
инженер нэхъыщхьэ щIэсати, 
абы сишэри, лэжьэн щыщIэз-
дзат, инженер-конструктору. 
ТехникэщIэм я проектхэр зы-
гъэхьэзырхэм илъэсищкIэ са-
хэтащ. Иужьым, сызыщыщ 
жылэм щIапIэ къыщызатыр-
тэкъым сыдэмытIысхьэжауи, 
заводым лъэщыгъэкIэ са-
къыфIыIукIыжат. Къыздэз-
гъэзэжа «Псынабэ» совхозым 
вольт ин зиIэ техникэр щызэз-
гъэпэщыжащ, котельнэр хуа-
бэ къиту зэтезгъэпсыхьыжащ. 
Гъатхэм хуэзэу совхозыр тIу 
иращIыкIати, зым и механи-
кыу, кIэлъыкIуэу инженер нэ-
хъыщхьэу сылэжьащ илъэ-
сиплIкIэ. 

Совхозым и тхьэмадэщIэм 
и Iуэху еплъыкIэмрэ сысей-
мрэ зэрызэтемыхуэм тIури 
 гугъу дыщригъэхьым, сакъы-
хэкIыжри, пщIантIэм сыдэ-
тIыс хьэжат. А хъыбарыр за-
вод сыщылэжьам и унафэ-
щIым щызэхихым, къызэ джэ-
ри абы сишэжат. ЯпэщIыкIэ 
технадзор IэнатIэм, кIэлъы-

кIуэу инженер нэхъыщхьэу 
сылэжьащ. Ауэрэ здекIуэ-
кIым, ди унафэщIу щытар абы 
къыIукIыжри, шагъыр за-
водым кIуати, «уэри укъыт-
хэмыхьэу хъунукъым!» жиIэ-
ри, абыи сишащ, икIи илъэс 
11-м нэблагъэкIэ сыщыIащ 
механикыу. 

- Къыбдэлэжьахэм уи Iуэху 
зехьэкIэр ягу ирихьырти, 
дэнэкIэ гъэзами, уэри узда-
шэрт. Иужьым дауэ  ухъуа? 

- Къуажэ Советым и испол-
комым и унафэщIу 1986 - 1987 
гъэхэм сылэжьащ. Абыи са-
къыфIыIукIыжат. Исполко-
мымрэ советым и унафэщIым 
и къалэнхэмрэ ягуэшати, 
ахъшэкIи мылъкукIи хуиты-
ныгъэ лъэпкъ диIэтэкъым. 
Мылъку щыббгъэдэмылъкIэ, 
къуажэм удэIэпыкъуфтэкъым 
е цIыхухэм защIэбгъэ-
къуэфтэкъым. Арати, шагъыр 
заводым згъэзэжащ. Иу-
жьым, Аруан районым а зэ-
маным и тхьэмадэу тета  Бозий 
Натбий «Псынабэ къуажэ ад-
министрацэм и унафэщIу 
умылажьэу хъунукъым!» 
жиIа ти, къэзгъэзэжри, а къу-
лыкъуми сыпэрытащ.

- БлэкIа зэманым, зэрыт-
щIэщи, къуажэдэсхэр нэхъ 
зэкIэлъыкIуэрт,  зэрылъа гъут. 
Хабзи нэхъ зэрахьэрт. 
Иджыпсту къызэрыщIидзы-
жамрэ а зэманым узыха-
пIыкIамрэ зэгъапщэт, Нэж-
мудин!

- Уей, зэдгъапщэми, зэхуэ-
мыдэж! ЗэрызэдэIэпыкъуу 
щытам къинэмыщI, мыпхуэди 
щыIащ. Унагъуэм джэд ща-
пщэфIамэ, «Тхьэ, дытIысыжу, 
мыр ди закъуэ дымышхын! 
 Гъунэгъум дежкIи зы шхыгъуэ 
нэхъ мыхъуми етхьэкIынщ» 
жаIэрт. Лэкъум ягъажьэми 
арат. ЦIыхугъэшхуэ яхэлъащ. 
Хьэблэ дызыдэсам мыр хэха-
уэ си бынщ жызыIа къахэ-
мыкIа, псоми драбынт, ап-
хуэдэу фIыуэ зэрылъагъурти. 
Дэри ещхьыркъабзэу, дызы-
хуа гъэсар, ядэтлъэгъуар тщы-
мыгъупщауэ, зы ныбжьым 
итахэр фIыуэ дызэхущытщ.

- Нэжмудин, уи щхьэгъусэ 
Нэзирэтрэ уэрэ бынищ зэ-
дэфпIащ, абыхэм я бы-
ныжым уахэтщ-уахэсщи, 
хьэл-щэн дахэрэ щабагъэу 
къыбдалъагъумкIи уи цIыху-
гъэкIи щапхъэ къыптрахыу 
къыщIэкIынщ. 

- Ди щIалэ Заудин ейхэр 
къыдбгъэдэсщ. Дипхъухэм я 
бынхэр къокIуэ-мэкIуэж. Бын-
хэми абыхэм я быныжхэми 
апхуэдизу фIыуэ сыкъалъа-
гъури, си жыIэ тIу ящIыркъым. 
Уеблэмэ нэхъыщIэхэм ящыщ 
гуэрым щыуагъэ илэжьамэ, 
мыдрейхэм ар хуамыдэу, 
«дадэ илъэгъуамэ, сытыт 
къыбжиIэнур?» жраIэ. Псори 
зым къилъхуам хуэдэу зэху-
щытщи, согуфIэ. 

Иджыблагъэ зи ныбжьыр 
илъэс 75-рэ ирикъуа Шы-
рыкъу Нэжмудин дохъуэхъу 
 хэхъуэр къебэкIыу, и лъэр 
щIэкIыу, и щIэблэм илъэс 
куэдкIэ ящхьэщытыну! 

Зыгъэхьэзырар
КЪУМАХУЭ  Аслъэнщ. 

Iущыгъэм и налкъутхэр зэхуехьэсыж

Гугъуехьхэм  япсыхьащ БлэкIа лъэхъэнэм уриплъэжмэ

ПщIэ зыхуэтщI, абонентхэ, фигу къыдогъэкIыж https://kapremontkbr.ru/ сайтым «Унэ 
къэгъуэтын» и Iыхьэм фи хэщIапIэр ифтха нэужь, фи унэм теухуа хъыбар псори къыви-
тынущ: псори зэхэту ахъшэу ефтын хуейр, щIыхуэ фтелъыр зыхуэдизыр. Къи-
щынэмыщIауэ, мыбдеж къыщыфлъагъунущ лэжьыгъэ ирагъэкIуэкIынухэм теухуа 
 хъыбархэр: лIэужьыгъуэхэмрэ щагъэзэщIэну зэманымрэ. ФыщIэупщIэ хъунущ мы 
 телефонымкIэ: 42-56-39 (инженер къудамэ) е электроннэ почтэмкIэ: regoperator.07@
mail.ru

Гу  зылъытапхъэ

Зи гуащIэдэкIым щыгуфIыкI цIыхум и 
насыпщ. Апхуэдэм зытет дунейр фIэ-
щIэщыгъуэщ, дахагъэр тез зэрищIыным, 
гуапагъэкIэ ихъуреягъыр зэригъэн щIы-
ным, псэ зыIутым я зэхуаку дэлъ зэху-
щытыкIэм IэфIагъ зэрыдилъхьэным                       
хущIокъу. Къыхиха IэщIагъэр фIыуэ зы-
лъа гъум, абы пэжу бгъэ дэтым зыдумы-
щIынкIэ Iэмал иIэкъым. Ар зыпэрыт Iэна-
тIэм хилъхьэну акъылыр зэригъэкууным, 
къыхихыну щхьэпэм зэрызригъэуб гъуным 
теухуа гупсысэхэм хэтщ.

ДАУИ, IэщIагъэу щыIэр фIыщ, псэуны-         
гъэр иригъэ фIакIуэмэ, ауэ щыIэщ Iэна тIитI, 
цIыхум и щыIэныгъэр гуэх имыIэу епхауэ - 
доху ты рымрэ егъэджакIуэмрэ. Зыр упсэун 
щхьэкIэ узыхуей узыншагъэм и хъумакIуэмэ, 
адрейр дунейм екIуу утетын щхьэ кIэ узыхуэ-
ныкъуэ щIэ ныгъэм хуэсакъ плъырщ. И пщэ 
къыдэхуэ хьэкъыр зыдэ зыщIэжхэм ящыщщ 
зи IэнатIэм екIуу бгъэдэт Тэнащ Мариттэ За-
лымхъан и пхъур.

Гудзакъэ зиIэ, зи лэжьыгъэм и пIалъэ фIыуэ 
зыщIэ, и Iэ щIагъэм къыхуигъэщIащ зы ху-
жаIэм хуэдэщ Урыху  (Къугъуэлъкъуей) къуажэ 
дэт курыт еджапIэ №2-м физикэр щезы-
гъэдж, категорие ищхьэ зиIэ Тэнащ Мариттэ. 
Абы и лэжьэкIэр зылъэгъуам жиIэфынущ 
Iуэху зехьэкIэ дахэ зэрыбгъэдэлъыр, щIэны-
гъэшхуэ зэриIэр, сыт щыгъуи Iуэхур щIэ 
 гуэркIэ игъэнщIыну зэрыхущIэкъур. ЦIыхум 
езым бгъэдэлъымкIэщ къы зэ рыбдэгуэ шэ-
фынур. Абы щыгъуэми и псэм щыщ хъуа хуэ 
нэгъуэщIым лъызыгъэ сы фыр и гупсысэр 
 лъагэу, и зэ хэщIыкIыр куууэ, и псэр къулейуэ 
къэгъуэгурыкIуэрщ.  Ап хуэдэ цIыхуу къалъы-
тэу гупым яхэтщ Мариттэ.

Тэнащыр егъэджакIуэ гу мызагъэу зэры щы-
тыр лэ жьэн зэрыщIидзэу наIуэ къэхъуащ. И 
щIэныгъэм хигъахъуэм, и зэхэщIыкIым зиуб-
гъуурэ, ар иджыпсту хъуащ зэманыщIэм 
 къезэгъ гъэсэкIэм, егъэ джэ кIэм хуэIэзэ лэ-
жьакIуэ емы шыж. Мариттэ урокым и 
 къы   зэгъэ пэщыкIэри егъэ  кIуэ кIыкIэри щIэ-
щыгъуэ ещIыф, Iэмал зэмыщхьхэр къе гъэ-
сэбэп сабийхэр зыху ри гъа джэм дригъэхьэхын 
му радкIэ. ЗэрытщIэщи, сабийхэр     я зэфIэкIкIэ 
зэхуэдэкъым. Сытым щыгъуи дэтхэнэ зыми 
хузэфIэкIынум  хуэ диз къыпихынымкIэ хэ-
кIыпIэ къегъуэтыф. Иджырей егъэджэныгъэ 
ухуэкIэм Iэ щIагъэлIхэм я пащхьэ къри гъэу-
вэхэм ящыщщ еджа кIуэ хэм я гупсысэкIэм 
зезыгъэужь, я Iэзагъыр къызы къуезыгъэх Iэ-
малхэр я лэ   жьыгъэм хэпщэныр. Мариттэ 
апхуэдэхэр сытым дежи къелъыхъуэ, къе-
гъэсэбэп. И дерсхэр купщIафIэу, гукъинэжу 
зэрыщытым и щыхьэтщ абы и еджакIуэхэр 
щIыналъэ икIи хэгъэгу зэхьэ зэ хуэхэм зэ-
рыщытекIуэр, къэрал гъэу нэ ху ны гъэхэм балл 
лъагэхэр къы зэрыщахьыфыр.

Категорие нэхъыщхьэ зиIэ егъэджакIуэм 
дэтхэнэ дерсри къэхутэныгъэу зэхеухуанэ. 
ЕгъэджэныгъэмкIэ щыIэ  мардэхэм къагъэув 
егъэджа кIуэм сабийхэм ярит щIэныгъэр 
езыхэм къазэрыгуры Iуам ищIыIужкIэ, гъа-
щIэми къы щагъэсэбэпыжыфу егъэ сэ ныр. 
Апхуэдэ щытыкIэм ар Iэмалыншэу ирешалIэ 
творческэ бгъэдыхьэкIэм. Гуры Iуэгъуэщ, но-
бэкIэ еджапIэм кIуэ сабийм и зэхэщIыкIыр 
 интернетым мыбзаджэу зэ риIэтыр, ауэ ар 
умыунэтIмэ, щIа гъуэ къызэримыкIынури 
 нахуэщ. Егъэджэныгъэм къегъэув а Iуэху-
гъуэр щызэхэгъэ кIыпхъэми щызэхэухуэ-
напхъэми егъэджакIуэм и нэIэ тетын хуейуэ. 
Мариттэ и IэнатIэм щIехъулIэмрэ къыхуащI 
пщIэр къызыхэкI щхьэусы гъуэхэмрэ уеплъмэ, 
а къалэ ным гупсэхуу зэрыбгъэ ды хьэм ури-
шэлIэнущ. Физикэр езыр дерс тынш дыдэхэм 
ящыщ къым, ауэ дунейм и щэху куэд наIуэ 
 къещIри, къэ хутэныгъэкIэ, гупсысэ зэпэ шэ-
чакIэ, гуп лэжьыгъэкIэ еджа  кIуэхэм къаре-

Ди щIэджыкIакIуэхэм ящыщ 
куэдым гунэс ящохъу УФ-м и Жур-
налистхэм я зэгухьэныгъэм хэт, 
лэжьыгъэм и ветеран, ди газетым и 
ныбжьэгъуфI Къардэн Мухьэмэд       
и къалэмыпэм къыпыкI тхыгъэхэр. 
Апхуэдэу щIыщытыр ахэр езыр 
илъэс куэдкIэ зыхэта мэкъумэш Iэ-
натIэм и IэщIагъэлI пашэхэм, жыла-
гъуэм пщIэрэ щIыхьрэ щызиIэ 
цIыхухэм, гъащIэм и зэхэлъыкIэм 
ятеухуащи аращ. Мухьэмэд и но-
бэрей очеркымкIэ дегъэцIыху 
 Бахъсэн щIыналъэм хыхьэ Ис-
лъэмей жылэм щыщ Джэрыджэхэ я                             
дохутыр унагъуэ дахэр. 

«ИСЛЪЭМЕЙ къуажэм щыпсэухэм 
мыпхуэдэу жаIэу зыхэпхынущ: «Джэ-
рыджэ Къэралбий и унагъуэм меди-
цинэ IэщIагъэр я анэдэлъхущ». Ап-
хуэдэу зыхужаIэр, дауи, зыбгъэдэт 
къа лэнымкIэ щытхъурэ фIыщIэрэ 
зиIэ, абыкIэ зэфIэкI лъагэ зыбгъ э- 
дэлъ хэрщ. Апхуэдэщ, шэч хэмылъу, 
Джэ рыджэхэ я унагъуэр. 

Унагъуэм я нэхъыжь Къэралбий 
щыцIыкIум гугъуехь куэд илъэгъуащ. 
Зи сабиигъуэр Хэку зауэшхуэм и зэ-
маным ирихьэлIа ныбжьыщIэм илъэс 
пщыкIуплIым иту лэжьэн щIидзащ, 
колхозым губгъуэм ит и анэм хуэдэу. 
Абы и адэр зауэм щыIэт абы щы-         
гъуэ. ЩIалэщIэр япэщIыкIэ ядэIэпы-
къуащ жэмкIэ щIыр зывэхэм, иужькIэ 
гуащIэдэкI лэжьыгъэм нэгъуэщI Iэна-
тIэхэм щыпищащ. БалигъыпIэ иува 
нэужь, Къэралбий дзэм ираджэри 
абы къулыкъу пэж щищIащ. А къа-
лэныр щытхъурэ фIыщIэрэ пылъу 
зэфIихри ар щалъхуа щIыналъэм 
къэкIуэжащ. Куэд дэмыкIыуи и ныб-
жьэгъухэм я гъусэу лэжьапIэ уващ 
Тырынауз щаухуа Вольфрам-молиб-
ден комбинатым. 

А зэманыр Джэрыджэм и дежкIэ 
хьэлъэу щытами, и гъащIэр зыфIэу-
ващ, унагъуэ насып игъуэтри бы-
ныфIэ хъужащ. Чэрим, Розэ, Валерэ, 
Рае, Риммэ, Маритэ, Джулеттэ - щIа-
литIрэ хъыджэбзитхурэ зэдагъуэтащ 
зэщхьэгъусэхэм, дэтхэнэри лъэпкъ 
хабзэмрэ нэмысрэ тету ягъэсащ, 
щIэныгъэрэ IэщIагъэрэ ирагъуэтащ. 

Медицинэм епха IэщIагъэ зэмы-
лIэу жьыгъуэхэм хуеджащ Джэры-
джэхэ я унагъуэм я бынхэм, я къуэ-
рылъху-пхъурылъхухэм ящыщу цIыху 
куэд. Дохутыр IэщIагъэр япэу зэзы-
гъэгъуэтар Валерэщ. Дзэм къулыкъу 
щищIэу къикIыжа нэужь, щIалэщIэр 

Бзылъхугъэ гуащIафIэ, 
илъэс 45-м нэблэгъауэ 
 химиемрэ биологиемкIэ 
 егъэ джакIуэ, Бахъсэн 
 щIыналъэм хыхьэ Кыщпэк 
 (Ты жьей) къуажэм  
 къы   щалъхуа, республикэм 
Егъэ  джэныгъэмкIэ и минис-
терствэм и щIыхь тхылъ 
къызыхуагъэфэща, ири- 
г ъаджэхэр хуабжьу зы хуэа-
рэзы Ахъмэт (Тхьэгужьо-
къуэ) Эммэ. 

ЭММЭ и адэ Борисрэ и анэ 
Макадинэрэ нэмыцэ зэрып-
хъуакIуэхэм хьэджэфаджэ 
ящIа къуажэр зэтезыгъэувэ-
жахэм яхэтащ, колхозым 
илъэс бжыгъэ куэдкIэ щы лэ-
жьащ, щхьэх жыхуаIэр ямы-
щIэу, я цIэр фIыкIэ къраIуэу, 
псэемыблэжу лэжьыгъэ хьэ-
лъэм пэрытащ. Зи цIыкIу-
гъуэр гущIэгъуншэ зауэм 
 хиубыдахэр, сабиигъуэ Iэ-
фIыр зищIысыр зыхамыщIэу 
къэхъуами, зы мэскъалкIэ 
 къимыкIуэту гугъуехьым пэ-
щIэтащ. Эммэ и адэшхуэ 
Тхьэгужьокъуэ Хьэжумар 
 Хэкур зыхъумэжыну тэджа 
лэжьакIуэбэм яхэтащ, лъа-
хэм зи псэр щхьэузыхь хуэ зы-
щIахэм ящыщщ.

Эммэ къыдэхъуахэр зэ-
дэльху-зэшыпхъуих хъурт. Бо-
рисрэ Макадинэрэ я щIэб-
лэм гъэсэныгъэ дахэ халъ-
хьащ, я бынихми щIэныгъэ 
нэхъыщхьэ ирагъэгъуэтащ. 
Уна гъуэшхуэр, гугъу ехьа-          
ми, зэгурыIуэрэ зэдэIуэжу 
 псэуащ. «Лэжьыгъэм цIыхур 

Псынэдахэ къуажэм 
Абазэ ХьэтIохъущокъуэ и 
цIэр зезыхьэ и курыт 
еджапIэм мэкъумэш-тех-
нологие класс мы гъэм 
къыщызэIуахащ. Абы 
щеджэнущ 7-11-нэ клас-
схэм щIэс еджакIуэу 57-рэ. 

КЛАССХЭР къызэрагъэ-
пэщ «ЕрыскъыпхъэмкIэ 
шына гъуэншагъэр къызэ-
гъэпэщыным хуэгъэпса 
техноло гиехэр» лъэпкъ пэ-
хуэщIэм хыхьэ «АПК-м Iэ-
щIагъэлIхэр хуэгъэ хьэ зы-
рын» щIыналъэ пэхуэщIэм  ипкъ иткIэ. Абы хэм я къалэн 
нэхъыщхьэр щIэблэр мэ къумэш IэщIагъэхэм дегъэ-
хьэхынырщ, школым къыщыщIадзэу нэхъри хагъэ-
гъуазэурэ мэкъумэш IэнатIэм IэщIагъэлIхэр универси-
тетхэм щыхуагъэхьэ зы рынырщ, а лэжьыгъэм хэтхэм я 
пщIэр къэIэтыжынырщ.

Псынэдахэ и мэкъумэш-технологие классым иджы-
рей обрудованэхэмкIэ къызэгъэпэщащ. Абы щIэтщ 
 комбайнхэмрэ тракторхэмрэ зебгъэкIуэн, абыхэмкIэ 
улэжьэн папщIэ абыхэм зэрызыхуэбгъасэ Iэмэпсымэ-
хэр, мэкъумэш къэкIыгъэхэр къызэрапщытэ лаборато-
рэ, «фермэ-цIыкIу». квадрокоптер, нэгъуэщIхэри. Апхуэ-
дэуи еджакIуэхэм Iэмал яIэщ билогие, химие, физикэ, 
математикэ дерсхэр куууэ яджыну.

Фигу къэдгъэкIыжынщи, мы гъэм фокIадэм 
 щегъэжьауэ Къэбэрдей-Балъкъэрым и курыт еджапIэу 
10-м мэкъумэш-технологие классхэр къыщызэIахащ 
икIи абыхэм я бжыгъэр 14 хъуащ.

АРХЭСТ Аслъэнбэч.

И гуащIэм щыгуфIыкIыу

гъащтэ, абыхэм я гупэр зыхуэгъэза щIэны-
гъэхэм ящыщ ещI.

Тэнащыр зэрыегъэджа кIуэм къищынэ мы-
щIауэ, къы зэгъэпэщакIуэ нэсщ. Арауэ къы-
щIэкIынщ абы гъэсэныгъэ лэжьыгъэмкIэ 
еджа пIэм  и унафэщIым и къуэдзэ къалэн-      
ри къыхуагъэфэщауэ щIы щытар. А IэнатIэм 
зэрыпэрыта илъэс бжыгъэхэм наIуэ къэхъуащ 
Мариттэ адыгэбзэм, лъэпкъ щэнхабзэм, 
Адыгэ Хабзэм яхуиIэ лъагъуныгъэр. Абы и 
жэрдэм хэлъщ еджапIэм щекIуэкI клас сщIыб 
лэжьыгъэхэр анэ дэлъхубзэкIэ екIуэкI зэры-
хъуам, иужьрей пшыхьхэр адыгэхэм ижь 
 лъандэрэ къадекIуэкI къафэ теплъэгъуэ-
хэмкIэ ягъэнщIу зэрыхуежьам. ИпэжыпIэкIэ, 
Мариттэ гулъытэ хэха хуи щIырт ныбжьы-
щIэхэр хэкупсэу къэгъэхъуным. Гуа щIэш хуэ 
зытригъэкIуадэ Iуэ хур гулъытэншэ зэрымы-              
хъуар къыхэгъэщын хуейщ: «Си бзэ - си псэ, 
си дуней» хэгъэгупсо зэпеуэм еджапIэр 
щыхэтам, Мариттэ къыхуа гъэфэщауэ щытащ 
клас сщIыб лэжьыгъэхэр къы зэгъэ пэщы-
нымкIэ щытхъу тхылъ.

Сыт хуэдэ къалэн цIыхум и пщэ къыдэхуэ-
ми, къы зы хэкIа лъэпкъым и пащхьэ щиIэ 
 хьэкъыр зэи щыгъупщэ хъунукъым. Адыгэ 
унагъуэр щызыгъэIэ псэкупсэ пкъо щIэсэхэм 
ящыщщ щIэблэм лъэпкъыбзэмрэ щэнхаб-
зэмрэ щы гъуазэу къэгъэтэ джы ныр. Нэ-
гъуэщIу хъункIэ Iэмал иIэкъым: ныбжьыщIэр 
зы хы хьэну жылэр зы дуней лъа гъукIэ хэхам 
тету къогъуэгурыкIуэ, хабзэ зэдызэрахьэ, зы 
щIэжым къитIасэ щыIэкIэм тету мэпсэу. Зы-
гъаси, хасэм кIуэ, щIыжаIаращи, цIыхур зы-
щыщ лъэпкъым и щыIэкIэм хэту къэгъэ-
тэджын хуейщ. Адыгэбзэмрэ литературэмкIэ 
я къалэн хуэдэу хъуа а Iуэхур Мариттэ зэи 
зыщхьэщихакъым, физикэр яригъэджми, 
адыгагъэр зэрахэлъын, лъэп къым хуэфа- 
щэу зэры щытын хуейр зэи щIалэгъуалэм                   
я щхьэ ирихакъым. Ар зэфIэ кIышхуэщ, гу-
лъытэ лей зыхуэ щIыпхъэщи, абы щхьэкIэ 
 фI ыщIэшхуэ хуэфащэщ.

Зыхэт егъэджакIуэ гупми пщIэ щиIэщ Ма-
риттэ. И нэгур зэIухащ. Сыт хуэдэ къалэнри 
зыхуей хуэзауэ зэригъэзэ щIэным пылъщ           
икIи къо хъулIэ. Гуапэщ, гулъытэ зи Iэщ, къыуи-
хьэлIэ псалъэр гъэ  сэпэтхыдэу къыхэпхын зи 
куэдщ. И дуней тетыкIэкIи, цIыху хэтыкIэкIи,               
и лэжьыгъэкIи зэкIужу псэу Мариттэ ехъу-
лIэныгъэрэ гукъыдэжрэ иIэну ди гуапэщ.

ЩХЬЭЩЭХУЖ Инал.

ДифI  догъэлъапIэУзыншагъэм и плъырхэр
щIэтIысхьащ Къэбэрдей-Балъкъэр 
къэрал университетым и медицинэ 
къудамэм. Ар ехъулIэныгъэкIэ къи-
ухри, Валерэ лэжьэн щыщIидзауэ 
щытащ Налшык уз зэрыцIалэхэмкIэ 
дэт сымаджэщым нэхъ хьэлъэ ды-
дэхэр зыщIэлъ и къудамэм. Зи IэщIа-
гъэмкIэ щIэныгъэ куу зыбгъэдэлъ, 
хэлъэт рэ гудзакъэрэ зиIэ IэщIагъэлI 
щIалэр щIэх дыдэу лэжьыгъэми гуп-
ми хэзэгъащ. Зы илъэс лэжьауэ арат 
ар, зэхуэс ящIамэ, унафэщIхэм абы 
гу лъа тэу «Джэрыджэм хуэдэу фыла-
жьэ, абы щапхъэ тефх», - щыжаIэм. 

Щылажьэ сымаджэщым дэнэ къэ-
на, республикэ псом къыщацIыху 
 дохутыр къищIыкIащ Джэрыджэ Ва-
лерэ. Зы псэкъым - пситIкъым абы  
ажалым и Iэ щIыIэм къыIэщIихар. Да-
уи, псори Алыхьым и Iэмырщ, атIэми 
зи лэжьыгъэм гурэ псэкIэ пэрыт лэ-
жьакIуэ гумызагъэм лъэкI псори 
яхуи щIащ сымаджэхэм, ахэр узым 
къы IэщIэкIыу лъэ быдэкIэ гъащIэм 
хэувэжын щхьэкIэ. Сымаджэм и деж-
кIэ дапщэщи мыхьэнэшхуэ зиIэр 
 дохутырым бгъэдэлъ щIэныгъэмрэ 
зэ фIэ кIымрэ я закъуэкъым, атIэ абы 
и псалъэ гуапэм, и Iэпэ щабагъым, и 
зэ хэщIыкI куум пщIэшхуэ яIэщ. Ап-
хуэдэ Iуэху зехьэкIэм и щапхъэщ 
 Джэ рыджэм и лэжьэкIэр. Куэдрэ къэ-
хъуащ ар гъэунэхуныгъэ ткIийм щиу-
ва - къикIыфащ, бгъэдэлъ щIэны-
гъэм, фIэщхъуныгъэм, псэ емыблэ-
жагъым я фIыщIэкIэ. 

Сымаджэу лъэ быдэкIэ игъэувыжа-
хэри абыхэм я Iыхьлыхэри, дауи, 
х уабжьу къыхуэарэзыщ псэ зэпылъ-
хьэ пIэм цIыхур къизышыф дохутыр 
Iэзэм. Къэхъуащ абы фIыщIапщIэу 
машинэ псынщIэ тыгъэу къратыну 
щыхуежьаи. АрщхьэкIэ Джэрыджэр 
хуейтэкъым апхуэдэ тыгъэшхуэхэм. 
Абы и гур зыгъэзагъэр гъащIэм и Iэ-
фIыр аргуэру зыхэзыщIэжу лъэ бы-
дэкIэ абы хэувэж цIыхум и нэгум к ърих 
дэрэжэгъуэмрэ гуапагъэмращ. 

Апхудэу и къаруи щIэныгъи емыблэ-
жу лажьэ дохутыр Джэрыджэм сабий 
мащIэ къыIэщIихакъым ажалым. Ре-
анимацэм щыIэу, Джэрыджэр махуэ 
къэскIэ еIэзэн хуей хъурт псэ зэ пылъ-
хьэпIэ щытыкIэм ихуа сымаджэ хьэ-
лъэ дыдэхэм. «Ди деж къашэхэр е 
лIэн, е псэун - а тIум нэмыщI нэгъуэщI 
хэкIыпIэ къызыхуэмынэжа цIыху-
хэрщ. Абы щыгъуэми, а щытыкIитIыр 
зэман кIэщI дыдэм зэхэкIын хуейщ, - 
куэдрэ игу къегъэкIыж Валерэ и лэ-
жьэгъу нэхъыжь гуэрым къыжриIауэ 

щыта а псалъхэр. - УатеплъэкъукIамэ 
- пIэщIэкIынущ, ауэ уахуэмыбэлэ-
рыгъмэ - къебгъэлыфынущ. Сыма-
джэ хэр ещхьщ псым щIилъафэ цIы-
хум. Ауэ ахэр щIэзылъафэр узыращи, 
дакъикъэ ныкъуэ пщIэншэу бгъэкIуэд 
хъунукъым - къарурэ щIэныгъэу уиIэр 
зэ хэплъхьэу къыIэщIэпхын хуейуэ 
аращ зытхьэлэ узым». Ар зэи зыщи-
гъэгъупщэркъым Джэрыджэм. Абы и 
дежкIэ сыт щыгъуи зэгъусэщ и IэщIа-
гъэм пыщIа къалэнхэри,цIыху напэм 
епха жэуаплыныгъэри.

Джэрыджэр илъэсипщIкIэ пэры-
тащ а IэнэтIэ нэхъ гугъу дыдэу сыма-
джэ щым иIэм. А зэманым абы лъэ-
кIащ цIыхухэм я дзыхьыр къизэуфын, 
унафэщIхэм «сымаджэщым и 
 дохутыр нэхъыфI» зыхужригъэIэн.

КъБР-м Узыншагъэр хъумэнымкIэ 
и министерствэм ищIа унафэм тету, 
Джэрыджэр мы зэманым а IуэхущIа-
пIэм инспектор нэхъыщхьэу щола-
жьэ. 

Медицинэм епхащ Валерэ и щхьэ-
гъусэ Заремэ (ар Хьэвжокъуэхэ 
 яп хъущ) и IэщIагъэри. Ар медсестра 
Iэ зэщ, IэнатIэм пщIэрэ щIыхьрэ 
щиIэу. Зэщхьэгъусэхэм я бынхэм 
ящыщ  Къантемыр абыхэм я лъа-
гъуэм ирокIуэ. КъБКъУ-м и медицинэ 
къудамэр ехъулIэныгъэкIэ къэзыуха 
щIалэщIэр иджыпсту Москва кар-
диолог унэ тIы ныгъэмкIэ ордина-
турэм щыт хъу иIэу щоджэ. 

Валерэ щапхъэ зыхуэхъуахэм 
ящыщщ абы и шыпхъухэу Розэ, Рим-
мэ, Маритэ, Джульеттэ сымэ. Нал-
шык дэт медучилищэр ехъулIэны-
гъэкIэ къиухри медсестра IэкIуэлъа-
кIуэу илъэс 46-кIэ хъуауэ IэнатIэм 
 пэ рытащ Розэ, сымаджэхэр къы-
хуэарэзыуэ, и къалэнхэр дагъуэншэу 
игъэзащIэу. Розэ ипхъу Рамети мед-
училищэр къиухауэ Прохладнэ 
 районым щыщ Черниговкэ къуа-      
жэм дэт сымаджэщым медсестрауэ 
щолажьэ.

Нальшык дэт медучилищэр фIы 
ды дэкIэ къиухри Бахъсэн къалэ сы-
маджэщым и хирургие къудамэм 
лэжьэн щыщIидзащ медсестра нэ-
сым и щапхъэу IэнатIэр езыхьэкI Рим-
мэ. Абы дэтхэнэ сымаджэми бгъэ ды-
хьэкIэ щхьэхуэ къыхуигъуэту, псалъэ 
гуапэкIэ и гур къызэригъэгъуэ тыжу 
апхуэдэщ. «Узым хигъэзыхь цIыхум и 
гущIэм фIэщхъуныгъэ къы щыб гъэу-
шыжыныр мыхьэншхуэ зиIэщ, гугъэ 
зэптыжа цIыхурщ узэреIэзэр сэбэп 
зыхуэхъунур», - жеIэ Риммэ. Куэдым 

яхэмылъу Риммэ зы хьэл дахэ дэс-
лъэгъуащ: ар сытым дежи зэ пIэ зэ-
рытщ, гуфIэр и нэгум кърихыу мэ-
лажьэ. Риммэ ещIэ узым пэщIэхуа 
дэт хэнэ цIыхум дежкIэ медсестрам и 
щытыкIэм, абы къыбгъэдэкI гуапа-
гъэм мыхьэнэшхуэ зэриIэр. Риммэ и 
къуэ Беслъэн Пироговым и цIэр зе-
зыхьэу Москва дэт медицинэ универ-
ситетыр къиухащ, дохутыр-онколог 
IэщIагъэр зригъэгъуэтащ. Мы зэ-
маным ар Америкэм щолажьэ, зи 
цIэр фIыкIэ къраIуэ дохутырышхуэ 
хъуауэ. 

Марити и шыпхъухэр щеджа мед-
училищэр фIы дыдэу къиухащ. Ди 
щIыналъэм заулрэ щылэжьауэ, Мос-
ква кIуащ, Волынскэ клиникэ сыма-
джэщым медсесрауэ щыIэщ. Джэ-
рыджэхэ зэрыбыным я нэхъыщIэ 
дыдэ Джульетти Налшык медучи-
лищэр къиухри абы дэт онкологие 
диспансерым медестрауэ щыIащ. 
Иджыпсту Москва къалэм щыIэ онко-
логие диспансерым щолажьэ.

Джульеттэ ипхъухэу ФатIимэ, Али-
нэ, Залинэ сыми медицинэ IэщIа-
гъэм хуеджащ. ФатIимэ КъБКъУ-м и 
ме дицинэ факультетыр къиухащ, 
Прохладнэ къэлэм дэт сымаджэщым 
терапевту щолажьэ. Алини  КъБКъУ-м 
и медицинэ факультетым и еплIанэ 
курсым щIэсщ. Залинэ медучилищэр 
къиухри Шэджэм район сымаджэ-
щым медсестрауэ щыIащ, иужькIэ 
Москваи и IэщIагъэмкIэ щылэжьащ.

Джэрыджэхэ зи IэщIагъэкIэ цIэ-
рыIуэ, абы хуэпэж унагъуэ къудей-
къым, атIэ абыхэм езым я бын гъэ-
сэкIэ яIэжщ: нэхъыщIэхэр нэхъыжь-
хэм я щапхъэм тету, ар я гъуазэу 
ягъа сэ. Апхуэдэу унагъуэшхуэм къы-
зэщIиубыдэ псори сыт щыгъуи зэ-
рощIэ, зэрыIыгъщ, гурэ псэкIэ зэп-
хауэ зэдопсэу, зэчэнджэщыжу, зэдэ-
Iэ пыкъужу, гуфIэгъуэр зэдаIэту, нэщ-
хъеягъуэ яIэ хъумэ, зэдагъэпсынщIэу. 

Узыншагъэм и плъыр а дохутыр 
унагъуэм щыщхэм зы щэкъым-щитI-
къым нэ плъэжыгъуэ, гъащIэ зраты-
жауэ щыIэ цIыхухэр. А IэщIагъэлI 
Iэзэхэм я фIыгъэкIэ гъащIэм и Iэ-
фIыр зыхэзыщIэжауэ псэухэр гурэ 
псэкIэ яхуохъуахъуэ хьэлэлу зи лэ-
жьыгъэр зыгъэзащIэхэм. 

Ислъэмей къуажэр зэрыгушхуэ 
Джэрыджэхэ хаша гъуэгу дахэр Тхьэм 
зэи химыгъэгъуащэкIэ».

Зыгъэхьэзырар
КЪАРДЭН  Маритэщ. 

ФIым ухуэлъащэмэ, фIым ухуэкIуэнщ

егъэ дахэ» жыхуиIэращ. 
Курыт еджапIэр тху защIэ-

кIэ къэзыуха Эммэ щIэ-
тIысхьащ Къэбэрдей-Балъ-
къэр къэрал университетым 
химиемрэ биоло гиемкIэ и 
факультетым. Ар фIы дыдэу 
къиухащ. А зэманым лэжьа-
пIэ зэрагъэуву щытар универ-
ситетым и уна фэкIэти, 1990 
гъэм ар Бахъ сэнёнкэ (Къэ-
сейхьэблэ) дэт езанэ курыт 
школым химиемрэ биоло-
гиемкIэ ягъэкIуащ класс нэ-
хъыжьхэр щригъэджэну. 

«Бзылъхугъэр унэгуащэщ» 
жы хуиIэрати, унагъуэ ихьа 
нэужь, а къуажэм дэт курыт 
еджапIэ №3-м и уна фэщI 
Джатокъуэ Валерэ и лъэIукIэ 

а школым уващ. 
ЦIыхур и IуэхущIафэхэм-

кIэщ къызэрацIыхур. Эммэ гу 
щабэ, щIэныгъэ зыбгъэдэлъ 
егъэджакIуэщ. «Сигуми си 
псэми хэлъщ егъэджэны-
гъэр», жеIэ бзылъхугъэм. 
«ЦIы  кIухэм я гум сы зэ ры-
дыхьэн Iэмал сытым дежи 
къы  зогупсыс. Дерсыр зэ-
рыщIэздзэр ущиекIэщ. Са-
бийхэм я гурыгъу-гурыщIэ-
хэм япэщIыкIэ тызогъэп сэ-
лъыхь. ИтIанэ хуэмурэ унэ 
лэжьыгъэу естар къыдопщы-
тэж. Ауэрэ, Iуэхугъуэ нэхъыщ-
хьэм дыхуокIуэ. 

Дерсыр щIэщыгъуэу зэ-
рабгъэдэслъхьэным сыху-
щIо къу. КъагурымыIуамэ, 

къы  тезгъэзэжурэ сахутоп-
сэлъыхьыж. НыбжьыщIэхэм 
зэи ину сащепсэлъа, сащы-
щIэкIия къэхъуауэ сщIэжыр-
къым. Псалъэ дахэм къи-
мышэ Iейм зэи къишэну-
къым. Си адэ-анэм къы-
джаIэу щыта ущиер си гум 
илъу сыкъогъуэгурыкIуэ: 
«ФIым ухуэлъащэмэ, фIым 
ухуэкIуэнщ». Сэ къызэры-
слъытэмкIэ, дэтхэнэ Iуэхуми 
уегугъун хуейщ. «Узэгугъур 
къогугъуж», жиIащ пасэрейм. 
Дэ  дыщыцIыкIум ди адэ-
анэм я закъуэтэкъым дызэ-
даIуэр, атIэ гъуэгурыкIуэ нэ-
хъыжьхэм къыджаIэр зы-
хэтлъ хьэрт. Гъэсэныгъэм 
щIэи-гъуни иIэкъым. Сабий-
хэм бзэ зырызыххэ къахуэб-
гъуэтын хуейщ, гъуэгу захуэ 
теувэн папщIэ. Дэ, нэхъыжь-
хэр, дыгъуэгугъэлъагъуэщи, 
щIэблэр щIэныгъэмрэ лэ-
жьыгъэмрэ хуэдунэтIып-
хъэщ, къызыхэкIамрэ я Хэ-
кумрэ фIыуэ ялъагъуу къэд-
гъэхъупхъэщ. 

«Уэзджынэр къемыуамэ 
арат, Эммэ Борисовнэ», - ап-
хуэдэу ныбжьыщIэхэм къы-
щысжаIэм деж, си гуапэ               
мэхъу, дерсыр я гум зэрыды-
хьар зыхызощIэри. Езгъэ-
джахэм ехъулIэныгъэфIхэр 
зы Iэрызыгъэхьа куэд къахэ-
кIащ. Псалъэм папщIэ, 

иджыблагъэ Обнинск къа-
лэм щекIуэкIа щIэныгъэ-
практикэ конференцым ды-
хэтащ, си нэIэ щIэт Ахъмэт 
Наташэ сшэри, икIи абы япэ 
увыпIэр къыщытхуагъэфэ-
щауэ къэдгъэзэжащ. 

Апхуэдэуи езгъэджахэм 
 къахэкIащ медицинэмкIэ фа-
культетыр къэзыуха, мыдрей-
хэм ящыщ зыбжани иджып-
стуи щIэсщ абы щIэ тIысхьэ-
ну хущIэкъухэри. 

Иджыри зы Iуэхугъуэ  
къы хэзгъэщыну сыхуейт. 
Езгъэджахэм ящыщщ 
иужьым Москва кардиоло-
гыу щеджа икIи абы къы-
щынауэ щы ла жьэ Ахъмэт 
Азрэт иджыб лагъэ меди-
цинэ щIэныгъэхэм я канди-
дат хъуауэ хъыбар къэIуащ. 
Ар икъукIэ гуфIэгъ-
уэшхуэщ, лъэпкъми щIына-
лъэми я дежкIэ. Гуа пэщ уи 
нэIэ щIэт сабийхэм я цIэр 
фIыкIэ къыщраIуэкIэ». 

Эммэ и щхьэгъусэ Ахъ-        
мэт Хьэсэн географиемкIэ 
 ири гъаджэу щытащ. Ди жа-
гъуэ зэрыхъунщи, ар псэуж-
къым. 

Зэщхьэгъусэхэм бынищ зэ-
дапIащ, зыхуей хуагъэзащ, 
щIэныгъэ нэхъыщхьэ ирагъэ-
гъуэтащ. 

  КЪАНКЪУЛ Раисэ. 

Дзэлыкъуэ
районым щыяпэу

Утыкум дахэу къыщыфэ 
ныбжьыщIэр сцIыхуртэ-
къым, ауэ дызэунэцIэджэ-
гъуу къыщIэкIри, лъэпкъ 
щэнхабзэм и курыхым хэт 
щIалэщIэм и хъыбар къэс-
щIэну, и гупсысэхэм зы-
щызгъэгъуэзэну зыхуэз-
гъэ  защ. Адыгэпсэр пасэу 
зи гум къыщыуша щIалэ 
цIыкIур илъэс 15 фIэкIа 
мыхъуу пщIэнкъым, къы-
зы хэкIам хуэщхьэпэну мэ-
пIащIэри. Багъэтыр Елдар 
«Черкес» ансамблым къы-
щофэ, хьэтиякIуэ башхэр 
ещI, апхуэдэуи иджы-
благъэ «Къуэлэн» зыфIи-
ща и студием бжьамий- 
хэр ищIын щыщIи-                     
дзащ. 

- Иджыри сыцIыкIуу ди 
уна гъуэм диск щIэлъащ, 
къэ факIуэ гуп гуэрым и 
пшыхь тету. Абы къытезгъэ-
зэжурэ сеплъырт. Ди 
лъэпкъ къэфэкIэхэм сызэ-
ры дихьэхым си анэм гу 
щылъитэм, БжьыхьэлI За-
мир ныбжьыщIэхэр зэри-
гъасэр ищIэрти, и гуп жьейм 
сишауэ щытащ. Илъэ сих 
сыхъурт абы щы гъуэ. Зы 
илъэс дэкIауэ, Замир ан-
самблым сыхэту        утыку 
сыкъригъэхьащ - жеIэ щIа-
лэм. - Зэчиишхуэ зыб гъэ-
дэлъ цIыхущ ди гъэса кIуэр. 
Абы и къафэ гъэувыкIэхэр 
зым ейми ещхькъым, адыгэ 
хабзэм и  Iы хьэхэри                    
лъэпкъ дауэдап щэхэри куп -
щIэу щIелъхьэ     и лэжьыгъэ-
хэм. Дауи, лъэпкъ хабзэхэм 
унэми дыщыхуагъасэ, ауэ 
нэхъ  куууэ, ди щэнхабзэр 
зы хуэдэм сыщыхэгъуэзар 
мы ансамблырщ. Псалъэм 
 папщIэ, ди хабзэхэмрэ джэ-
гукIэхэмрэ я лъабжьэу, 
Хьэн цэгуащэр (уэшх къе-
гъэшхыным пыщIа пасэ-
рей хабзэр), Гуащэгъасэр, 
Хъуромэр БжьыхьэлIым 
къыддигъэуващ. Лэжьы-
гъэ щIэ гуэрым иужь дыщи-
хьэ  кIэ, Замир псом япэу  
 абы и щIагъыбзэр, и тхыдэр 
е хъыбарыр къытхуеIуатэ. 
Гу пыр деущий сыт и лъэ-        
ны къуэкIи. Гуащэгъасэр 
япэу утыку къизыхьауэ 
 щы тар Думэныщ Iэулэ-
динщ,  «Кабардинка» ан-
самблым игъэ защIэу. Ды-
щэидэм, дэн лъэчым, зыIы-
гъыкIэм гуа  щэр зэрыхуа-
гъасэ Iуэхут ар. Апхуэдэуи 
«ТIурытI къафэ» «Лъапэ-
рисэ», «Удж-хъурей» къафэ-
хэр тфIэфIу дгъэзащIэхэм 
ящыщщ.

«Черкес»-м узэрыхэтым 
сыт зыхыуигъащIэр, Ел-
дар?

- Срогушхуэ, дауи. Ансам-
блым сыщыхыхьам ар езыр 
къэунэхуагъащIэу апхуэ-
дэт. Абы лъандэрэ гупыр ху-
нэсащ урысейпсо утыкухэм 
ехъулIэныгъэхэр щызыIэ-
ригъэхьэну. Ансамблыр 
кав каз къафэхэмкIэ Уры-
сейм и чемпион хъуащ, Дун-
кан Айседорэ и цIэр зезы-
хьэ саугъэтыр зыIэригъэ-
хьащ, 2023 гъэм Москва, 
НТВ-м, щекIуэкIа «Зэчий-
хэм я хэку» телевизионнэ 
шоум и кIэух Iыхьэм дыхэ-
тащ, ещанэ увыпIэр къы-
щытхьащ. Къэбгъэлъа-
гъуэмэ, абы щыгъуэщ нэ-
хъыбэм дыкъыщацIыхуар. 
2025 гъэми Лъэпкъ къа-
фэхэмкIэ урысейпсо зэхьэ-
зэхуэм дыхэтащ, япэ ув ы-
пIэр къыщытхьащ. Абы 
 къафэ теплъэгъуиплI  
тшащ: Азгъэкъафэр, Хъу-
ромэр, Лъапэрисэр, Хьэн-
цэгуащэр. Мы гъэм «Шар-
дан» къэфакIуэ гупыр ди 
 гъусэу, Налшык къалэм и 
Театр ЩхъуантIэм концерт 
щыттащ. 

Ансамблыр адрейхэм сыт 
къазэрыщхьэщыкIыр жы-
пIэмэ, ди къафэхэм пасэ-
реймрэ иджыреймрэ зэ ры-
щызэпыщIарауэ къызолъы-
тэ, апхуэдэуи утыку дыкъы-
зэрихьэ фащэр нобэрей 
зэманым декIуу гъэпсащ. 

КъэфIакIуэщ, хьэтиякIуэщ 
икIи бжьамиищIщ

СызэреплъымкIэ, ар уты-
кум йокIу. 

- Уэ сыт хуэдэ фащэр          
нэхъ ппэгъунэгъу?

- Пасэрейм, дауи, къыте-
кIуэн щыIэкъым. Иджырей 
фащэр (сценическэ жы-
тIэмэ) утыкуращ зэкIур. Па-
сэрейр сыт хуэдэ Iуэхугъуэ-
ми, сыт хуэдэ зэманми 
 щыптIэгъэфыну соплъ.

- Адыгэ къафэр зищIы-
сым рэ зыхуэдэмрэ цIыху-
хэм уахутепсэлъыхьын 
 хуей хъуатэмэ, дауэ къа-
гурыбгъэIуэнт лъэпкъым 
абы щIагъыбзэу щIилъхьэ-
фар?

- Ар ебгъэлъагъун хуейуэ 
аращ, псалъэкIэ нэгъэсауэ 
къыпхуэIуэтэну си фIэщ 
 хъуркъым. Ауэ къафэхэм 
ящыщу япэу ебгъэлъагъу-
нум ухэдэмэ, пасэрей къа-
фэ хэрауэ къысщохъу къы-
хэхыпхъэр. «Уэркъ къафэ», 
«ЗэхуэкIуэ», «Удж» хуэдэ-
хэрщ зи гугъу сщIыр. Абы-
хэм нэгъуэщI лъэпкъхэм 
щыщ хэри димыхьэхынкIэ 
Iэмал иIэкъым.

- Бжьамий щIыным узэ-
ры  те гушхуар…

- Япэ дыдэу сщIыну щIэз-
дзар хьэтиякIуэ башращ. Си 
ныбжьэгъум хуэсщIар нэ-
гъуэщIхэм ялъагъуурэ къа-
щэхун щIадзащ. Иужьым 
сехъуэпсащ къамыл сщIы-
ну. Къэбэрдей-Балъкъэрым 
а макъамэ Iэмэпсымэр щы-
зыщIыр мащIэщ, абы 
къыхэкIыуи цIыхухэм къыз-
даIыгъащ. Ауэ япэ дыдэу 
сщIар къызэхъулIатэкъы-
ми, си ныбжьэгъу, шыкIэп-
шынауэ икIи сурэтыщI 
 Хьэ хъупащIэ Астемыр и 
 къамылыр къызитыну се-
лъэ Iури, абы тесщIыкIащ. 
Ар хъуауэ къыщыслъытэм, 
си япэ IэдакъэщIэкIыр абы 
 тыгъэ хуэсщIыжащ. И те-
плъэкIи дахэ хъуауэ, макъ-
кIи къабзэу къыщызжиIэм, 
сытегушхуащ адэкIи бжьа-
мийхэр сщIыну. 

- Бжьамий зэращIым 
езым хабзэ гуэрхэр иIэжу 
къы щIэкIынщ. Уэ сыт те-
гъэщIапIэ пщIыр?

- Абы и лъэныкъуэкIэ 
 щIэ з джыкIащ ГъукIэ Заму-
дин къыдигъэкIауэ  щыта 
«Адыгэ къамыл» тхылъыр. 
Абы итщ къамылыр па-
сэрейм зэращIу щыта щIы-
кIэри иджырей Iэмалхэри. 
Увыж Анзоррэ Мэстафэ 
Славикрэ къамыл ящIауэ 
щытащ дыжьыным къы хэ-
щIыкIауэ. Ахэр псом нэхърэ 
нэхъ дахэ сщыхъуащ. Па-
сэм бжьамийр къызыха-

щIы кIыу щытар къамы-
лырщ. Иужьым жэзми къы-
хащIыкIыу щIадзащ. Жэз-
кIэ щIа нэхъ пасэрей дыдэ 
къамылыр зиIэр Нэгъуей 
Заурщ, ар кIахэм щыщщ. 

Бжьамийр къызыхэп щIы-
кIыну иджыпсту нэхъыфI 
дыдэу сэ къэслъытэр дзэ-
хурщ. Ар хьэлъэкъым, лъа-
пIэкъым икIи макъыфI 
 къокI. ЕтIуанэр жэзращ. Ар 
нэхъ лъапIэщ, ауэ и теп-
лъэкIэ нэхъ дахэ мэхъу, па-
сэрей щIыкIэм хуэдэщ. 
Иджырей Iэмалхэм я гугъу 
пщIымэ, пластикри къэб-
гъэсэбэп хъунущ, ауэ зэкIэ 
абы сеплъакъым. Илъэ-
сибгъу-пщIы ипэ, Тэшу Ас-
лъэн ищIауэ щытащ кар-
боным къыхэщIыкIауи къа-
мыл. Сыт-тIэ   къызыхэп-
щIыкI мыхъунур жыпIэмэ, 
ар гъуап лъэращ, абы зе-
гъэш, къыхэпщIыкIынуи          
гугъущ. Сэ иджыпсту нэ-
хъыбэу дзэ хурщ сызэ лэ-
жьыр - зы щэ щIым щIигъу 
сщIагъэнщ. Ауэ сыхуейщ 
пасэрей Iэмэп сымэм и 
 теплъэу щытам хуэдэу, 
 къамыл дыдэм къы хэ щIы-
кIауэ, бжьамий сщIыну. Ар 
псы-хъуэхэм къы дэс хын 
 хуей  хъунущ. 

- Макъамэхэр компью-
теркIэ щатх лъэхъэнэм уэ 
пасэрей IэщIагъэхэм за-
щIыхуэбгъазэм щхьэусы-
гъуэ иIэу къыщIэкIынщ…

- Адыгэхэм я щэнхабзэр 
тхъумэн папщIэщ. Ди 
лъэпкъым гъащIэ зэриIэ-
нум сэ шэч къытесхьэр-
къым. Хабзэ жыпIэми, щэн-
хабзэ, IэпщIэлъапщIагъэ 
хъуми, апхуэдиз къулеягъэ 
зыбгъэдэлъ лъэпкъым сэ-
ри зыгуэр хуэсщIэмэ 
сфIэфIщ. А гъуэгум сыте-
зыгъэува си ущиякIуэхэм 
фIы щIэ яхузощI.

- Сыт уи хъуэпсапIэ? 
Лъэпкъ IэщIагъэхэм зы-
гуэр кIэ епха ар?

- Илъэс къакIуэ «Черкес» 
ансамблыр илъэсипщI ири-
къунущи, ар Iэтауэ дгъэ лъэ-
пIэну сыхуейт. Нэхъ жыжьэ 
дыплъэмэ, курыт школ 
нэужьым гъуазджэм епха 
щIэныгъэ зэзгъэгъуэты-
нырщ, дауи, сызыщIэ-
хъуэпсыр. Сызытеува лъа-
гъуэм сытету, лъэпкъым и 
нэгъуэщI макъамэ Iэмэп-
сымэхэм я щIыкIи зэзгъэ-
хъулIэну си мурадщ.

- Упсэу, Елдар, Тхьэм ури-
гъэфIакIуэ!

Епсэлъар 
БАГЪЭТЫР  Луизэщ.

Футбол

Хьэту цIыкIурэ Жэмалрэ
жыг зэрагъэкIар

Псалъэзэблэдз

Зыгъэхьэзырар ГУГЪУЭТ Заремэщ

И  зэфIэкIыр  къалъытэ

Жэуапхэр:

Зэхэзылъхьар
БИЦУ  Жаннэщ.

ЕкIуэкIыу:  
1. ТхьэкIумэкIыхь. 
Къехыу: 1. Топ. 2. 

Щхьэнтэ. 3. МафIэгу. 4. 
МэракIуэ. 5. Лъэмыжь. 
6. Джэду. 7. IункIыбзэ. 8. 
Къамыл. 9. Хьэрхьуп.

 Урысей Федерацэм футболымкIэ и етIуанэ лигэм и «Б» 
дивизионым и Япэ гупым зэхьэзэхуэр зэрыщекIуэкIыр

Дж.
 

24
25
24
24
24
24
24
24
24
24
24
25
24
25
25

Къ.

19
15
14
13
11
11
11
10
9
8
6
7
5
4
5

З.

2
5
5
3
7
4
4
6
7
6
6
2
4
5
2

Т.

44-18
47-25
45-22
46-32
35-24
33-21
41-34
30-29
35-28
34-33
25-36
21-62
11-27
22-44
23-57

О.

59
50
47
42
40
37
37
36
34
30
24
23
19
17
17

Ф1.

3
5
5
8
6
9
9
8
8
10
12
16
15
16
18

1.
2.
3.
4.
5.
6.
7.
8.
9.
10.
11.
12.
13.
14.
15.

«Севастополь»
«Шахтёр»
«Ростов-2»
«Победа» 
«Рубин» 
«Нарт» 
«Кызылташ» 
 «Дружба»
«Спартак-Налшык» 
«Заря»
«Астрахань» 
«Нефтяник»
«Ангушт» 
«Динамо-2» Мх
«Чайка-М»

Командэхэр

Хьэту цIыкIу школым фIыуэ 
щеджэрт. БжьыхьэкIэ хъуа-
уэ, зыгъэпсэхугъуэ махуэ 
гуэрым, ар мэз гъунэм кIуащ. 
Мэзым щIыхьащи, зеплъыхь. 
Елъагъу къущхьэмышхей, 
зэрыджей, тхуей, бжей, щиху. 
А къомым щихур нэхъ дахэт: 
езыр лъагэт, и лъэдийр 
джафэу, захуэу дэкIуейрт, и 
щхьэкIэр баринэт, зэщIэ-
къуат. Хьэту абы къыкIэщIэ-

жа щиху цIыкIухэм щыщу тху 
къыхитIыкIри къихьащ. 

А щиху цIыкIуитхур я уэра-
мым дехыу хисащ. Ауэ абы 
щыгъупщащ а щиху цIыкIухэр 
зыхъумэн пхъэшыкъу цIыкIу 
хуэщIын зэрыхуейр. Зы бжэ-
ныжь гуэр жьэхэлъадэри, 
жыг цIыкIухэр зыри къимы-
гъанэу ишхащ.

Пщэдджыжьым а щиху 
цIыкIухэр имытыжу Хьэту 

щилъагъум, зыкIэ и жагъуэ 
хъуати! Гъыпэным зы тIэкIущ 
иIэжар. 

Хьэту школым кIуауэ и ныб-
жьэгъу Жэмал, СулътIан, Ба-
шир сымэ жыгхэм я хъыбар 
щажриIэм, къэхъуар абыхэ-
ми я жагъуэ хъуащ. ИтIанэ 
Жэмал жиIащ:

- Хьэту, зыгъэпсэхугъуэ ма-
хуэм дышэ а щиху цIыкIухэр 
къыздипхам. ЩIэж цIыкIуу 
дгъуэтыр къэтхьынщи, ди 
уэрамым ехыу хэтсэнщ. 
Бжэнхэм ямышхын хуэдэу ди 
папэ абыхэм пхъэшыкъу 
 къредгъэIулIэкIынщ. 

- Хъунщ, - жиIащ Хьэту. 
Зыгъэпсэхугъуэ махуэм 

цIыкIухэр мэзым кIуэри жыг 
цIыкIу куэд къахьащ икIи я 
уэрамым зэкIэлъехыу щыха-
сащ. 

Жэмал и адэр пхъащIэт. 
Жэмал абы елъэIуащ:

- Папэ, дэ жыг цIыкIухэр 
уэрамым щыхэтсащи, пхъэ-
шыкъу къытхуеIулIэкI.

Жыгхэм пхъэшыкъу къа-
риIулIэкIри, Жэмал и адэм 
къажриIащ:

- Си щIалэ цIыкIухэ, мыр 
икъукIэ гъуэзэджэу фщIащ. 
Ауэ хэкIэху, махуэ къэс псы 
щIэфкIэ. 

Хьэту сымэ жыг зэрыхасам 
къуажэм дэс адрей цIыкIу-
хэри къехъуапсэри, абыхэми 
я уэрамхэм жыг куэд щыха-
сащ. 

КЪАРДЭН  Бубэ.

Адыгэш
Иджыри адыгэшым и нэ кугъуэм
ЛIэщIыгъуэхэм я купсэ къыхощыж.
Шыр илъмэ, си гупсысэр зэ ичыгъуэу
КIэлъосри, ар тхыдэу къещыпыж.

Иджыри адыгэшым и лъэ макъым
ЗекIуэлIым и хъыбархэр къыхоIукI.
ЛIыр щежьи, гъусэ иIэу, щышу закъуи,
Илъадэм губгъуэм, жьыбгъэр зэпещIыкI.

Тралъхьэ адыгэшым уанэ махуэ,
Ягъасэр емылыджыр, щIалъхьэр нал.
Шыр щIыгъумэ, си адыгэм и гур хахуэщ,
Шыр щIыгъумэ, хахуэр щыщтэркъым ажал.

Иджыри шыплIэм щIалэр ирагъасэ,
ЛIы Iущым и шым ирегъэзыр дзыхь.
Адыгэм духыжыну ди гур пасэщ,
Шым и лъэ макъым бгыжьхэр щIэдэIуху.

ГУГЪУЭТ Заремэ.

Адыгэбзэмрэ лъэпкъ щэнхабзэмрэ щIэблэм егъэщIэным 
хуэгъэпса «Адыгэ цIыкIу» сабий IуэхущIапIэм Адыгэхэм я 
махуэр щагъэлъэпIащ. IуэхущIапIэм и унафэщI Къармэ 
 Iэсият я гъэсэнхэмрэ абыхэм я адэ-анэхэмрэ, егъэ-
джакIуэхэм захуигъэзащ хъуэхъукIэ. Къыхигъэщащ зэ-
рыадэгэм зэрыригушхуэр, уадыгэным фIыгъуэ къы-
зэрыдэкIуэр, нэхъыжьым Iурылъ бзэмрэ зэрихьэ хабзэмрэ 
нэхъыщIэхэм я деж нэхьэсыныр псом нэхъыщхьэу къызэ-
рилъытэр. Iэсият цIыкIухэм упщIэ яритащ адыгагъэм, 
бзэм, хабзэм, фащэм, нэмысым теухуауэ. Сабийхэри 
 гушхуауэ упщIэхэм пэджэжащ.

Махуэшхуэр IуэхущIапIэм щагъэлъэпIащ усэкIэ, уэрэд-
кIэ, шыкIэпшынэ макъамэкIэ. Я пэшыр ягъэщIэрэщIащ 
«IэпэIэсэ», «IэпщIэлъапщIэ» дерсхэм щIалэ цIыкIухэмрэ 
хъы джэбз цIыкIухэмрэ щащIа хьэпшыпхэмрэ Iэмэпсы-
мэхэмкIэ, сурэт зэмылIэужьыгъэхэмкIэ. Езы цIыкIухэми за-
гъэщIэрэщIат - адыгэ фащэ екIухэр ящыгъыу къэкIуа са-
бийхэм уахэплъэну гухэхъуэт. Ахэр ягъэгушхуэн папщIэ 
 кърагъэблэгъат республикэм фIыуэ къыщацIыху уэрэд-
жыIакIуэ цIыкIу Маргъущ Тамерлан. Абы адыгэ уэрэдхэмкIэ 
Iуэхур игъэдэхащ. 

Тхыгъэри  сурэтри  НАФIЭДЗ  Данэ  ейщ.

Фащэ екIухэр ящыгът

ЕкIуэкIыу: 1. Зи тхьэ-
кIумэр дзасэ, зи пэр 
сыринэ, зи нэр вагъуэ, пкIэ-
лъэуэ къэзыжыхь. 

Къехыу: 1. НатIэрыдз, 
лъэрыдзын, уеуэ пэтми 
мыуз. 2. Адакъэ мыщу 
хьэщIэщ кIуэрей. 3. У-удэ 
къыщыджэ, гуо кIыхь зы-
гъэIу, дзэм хуэдэу къэсыж. 
4. Гъуэгу напщIэ лъы пцIа-
гъэ хэлъщ. 5. Быргуэ-быр-
гуэ, быргу мыщэ, къуа-
жищэ къызэптми уэз-
мытын. 6. Зи бын псори 
дзыгъуащэ. 7. Ди унэ 
бжэIупэ хьэ къарэ цIыкIу 
Iусщ, икIи мыдзакъэ, икIи 
мыпсалъэ, унэми ущIимы-
гъэхьэ. 8. Дадэ и жьакIэ 
мэуфафэри псы Iуфэм 
Iутщ. 9. ВакIуэ дэкIым 
кIэлъоджэ, къаджэ-на-
джэу къекIухь.

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-
уэхэм я пэжагъымкIэ ахэр зыт-
хахэм нэсу жэуап яхь. Автор-
хэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ дзэ  
ДыщэкI Соня, корректорхэу Пхы-
тIыкI Марие (1, 3-нэ нап.), Нэужьо-
къуэ Заирэ (2, 4-нэ нап.).

КомпьютеркIэ газетым и теп лъэр 
ящIащ Ныр Саидэ, Щомахуэ 
 Марианнэ.

Сурэтхэм елэ жьар Бицу Жан-
нэщ.

«Издательство «Южный 
регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

Редактор нэхъыщхьэ 
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ  Эллэ 
(жэуап зыхь секретарь), Къардэн 
Маритэ, Къумахуэ Аслъэн, 
 Нэ щIэпыджэ Замирэ, Чэ рим Ма-
рианнэ, Щхьэ щэмыщI Изэ.

Надир Iэдэм цIыкIу и адэр езидщ, и анэр адыгэщ. 
АдыгэбзэкIэ, инджылызыбзэкIэ, урысыбзэкIэ мэпса-
лъэ. Адыгэ фащэр щитIэгъэн фIэфIщ, гъэхуауэ усэ 
 къеджэнри къохъулIэ. 

Макъамэм и дунейпсо махуэм ирихьэ-
лIэу, къытрадзащ макъамэ гъуазджэмкIэ 
егъэджакIуэ нэхъыфIхэм саугъэтхэр еты-
ным теухуа зэпеуэм кърикIуахэр. Ди гуа-
пэщ Шэрыб Валерэ музыкэ гъуазджэмкIэ 
егъэ джакIуэ нэхъыфIхэм ящыщ зыры-
хъуар.

ГъуазджэхэмкIэ Кавказ Ищхъэрэ къэрал 
институтым цIыхубэ IэмэпсымэхэмкIэ и ка-
федрэм и профессор, Къэбэрдей-Балъкъэр 
Республикэм щэнхабзэмкIэ щIыхь зиIэ и лэ-
жьакIуэ Шэрыб Валерэ пашэхэм яхыхьащ.

Зэпеуэм мы гъэм Урысейм и щIыналъэ 
 78-м икIа лъэIу 614-рэ ирагъэхьати, хэтыну 
 хуит ящIащ цIыху 514-рэ. Абыхэм еджапIэ нэ-
хъыщхьэхэм я егъэджакIуэ 78-рэ, IэщIагъэ 
щрагъэгъуэт егъэджэныгъэ IуэхущIапIэхэм я 
лэжьакIуэ 99-рэ, гъуазджэхэмкIэ сабий школ-
хэм я егъэджакIуэ 337-рэ яхэтащ. А псоми 
къэралым и щIыналъэ 54-м я егъэджакIуи 
150-рэ щытекIуащ. 

Урысей Федерацэм ЩэнхабзэмкIэ и ми-
нистерствэм ирегъэкIуэкI макъамэм зэрыху-
рагъаджэм зегъэужьыным, апхуэдэ лэжьы-

гъэм хэлъхьэныгъэ хуэзыщI егъэджакIуэхэр 
гъэгушхуэным хуэунэтIауэ щытащ мы за-
пеуэр.

БАГЪЭТЫР  Луизэ.

«Спартак-Налшык» (Нал-
шык) - «Астрахань» (Астра-
хань) - 2:1 (0:0). Налшык. 
«Спартак» республикэ ста-
дион. Жэпуэгъуэм и 3-м. 
ЦIыху 424-рэ еплъащ. 

Судьяхэр Платонов (Къэ-
зан), Волобуев (Москва), Го-
ловченкэ (Дон Iус Ростов). 

«Спартак-Налшык»: Къу-
мыкъу, Жабоев, Ивашин 
(Хьэшыр, 69), Балъкъыз, 
КIэдыкIуей, Гъуэгузокъуэ, 
ХьэцIыкIу, Селяев (Iэпщацэ, 
83), Пекъу (Гъубжокъуэ, 69) 
Тут, Лысенкэ (ЛIуп, 75). 

«Астрахань»: Дмитриев, 
Владимиров, Прокопьев, 
Слепов, Тагиев, Болонин, 
Жангуразов (Плужников, 77), 
Жохов, Костюк (Полушин, 
68), Кудряшов (Богомолов, 
57), Горяев (Пачо, 68).

Топхэр дагъэкIащ: Тутым, 
63 (1:0). ЛIупым, 76 (2:0). По-
лушиным, 86 (2:1).

Дагъуэ къыхуащIащ: Кос-
тюк, Балъкъызым, КIэды-
кIуейм, Балониным, Влади-
мировым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и Япэ гупым 
щекIуэкI зэхьэзэхуэм ипкъ 
иткIэ мазэ псокIэ къыдэщIхэр 
зыхуагъэзэшауэ щэбэт кIуам 
къыдэщIхэм я пащхьэм 
 къиу вэжащ «Спартак-Нал-
шы кым» и футболистхэр. А 
лъэхъэнэм къриубыдэу нэ-
гъуэщI стадионхэм ехъу-
лIэныгъэшхуэхэр къыщра-
хьэлIауэ пхужыIэнутэкъым: 
иужь дыдэ увыпIэм щыт 
Ангушт»-м Нэзран къалэм 
япэщIыкIэ щытекIуащ, 
къыкIэлъыкIуэу Адыгейм и 
къалащхьэм Мейкъуапэ и 
«Дружба»-р къыщефIэкIащ, 
адэкIэ Дагъыстэнми Хаса-
вюрт и «Победа»-м къыщри-
гъэкIуэтащ. Дауи, турнир таб-
лицэм къыщекIуэтэхащ икIи 
къэнэжыр ди щIалэхэм я 
Iуэхухэр я унэм щрагъэ-
фIэкIуэжынурат. Абы папщIэ 
Астрахань къикIахэр хьэр-
хуэрэгъу хъарзынэт. 

Джэгум и япэ дакъикъэхэм 
щегъэжьауэ «Спартак-Нал-
шыкым» и футболистхэр лъэ-
щу ебгъэрыкIуэ хъуащ, къа-
хуэзэша къыдэщIхэм занщIэу 
дэрэжэгъуэ иратыну щIэ-
хъуэпсу. ЩIэх-щIэхыурэ Iэ-
мал гъузэджэхэри къаху-
къуэкIырт бжыгъэр къызэ-
Iуахын папщIэ. АрщхьэкIэ ар 
къащехъулIар сыхьэтым 
 щIигъукIэ я хьэрхуэрэгъухэм 
еныкъуэкъуа иужькIэщ. 63-нэ 
дакъикъэм Тут Инарокъуэ 
къыIэрыхьа топыр Iэзэу къи-
гъэIурыщIащ икIи, хьэщIэхэм 
я гъуэм гъунэгъу зыхуимы-
щIыщэу, лъакъуэ сэмэгумкIэ 
лъэщу еуащ. «Астрахань»-м 
и гуащхьэтетыр абы зэрыпэ-
лъэщын щыIэтэкъым. 

Бжыгъэр къызэрызэIуахам 
игъэгушхуа «Спартак-Нал-
шыкым» и унафэщIхэм еб-

гъэрыкIуэныгъэр нэхъри 
ягъэ лъэщын мурадкIэ джэ-
гум зэуэ къыхагъэхьащ гъуа-
щхьауэ лъэрызехьэхэу Хьэ-
шыр Аланрэ блэкIа зэIущIэм 
Хасавюрт къыщыхэжаныкIа 
Гъубжокъуэ Ислъамбэчрэ. 
ХьэщIэхэм я Iуэхур нэхъ 
хьэлъэж абыхэм ящIащ икIи 
захъумэжын фIэкIа зыри 
яхузэфIэкIыжыртэкъым. 
«Ас тра хань»-р щытыкIэ гугъу 
дыдэм къихутащ аргуэру зы 
гъуащхьауэ Iэзэ ЛIупыр ди 
тренерхэм губгъуэм къра-
гъэхьа иужькIэ. Ислъам я 
къыхыхьи, и топ дэгъэкIи зы 
ищIащ икIи налшыкдэсхэр 
2:0-у япэ иригъэщащ. 

ЗэIущIэр иухыным дакъи-
къэ пщыкIутху иIэжу арати, 
ди щIалэхэм къалъытащ 
текIуэныгъэр я Iэрылъхьэу 
икIи я ебгъэрыкIуэныгъэхэр 
нэхъ кIащхъэ ящIащ. Астра-
хань къикIахэм ар къагъэ-
сэбэпащ. АрщхьэкIэ яхузэ-
фIэкIар зы топ закъуэ хэ-
гъэрейхэм худагъэкIыу кIэух 
бжыгъэр 2:1-м нагъэсы нырщ.

Ди къуэш республикэхэм я 
командэхэми яхуэфIащ джэ-
гугъуэ блэкIар. Апхуэдэу 
«Нартым» Черкесск щыхи-
гъэщIащ Мэхъэчкъалэ икIа 
«Динамо-2»-р, «Дружба»-м 
Мейкъуапэ жэуапыншэу то-
пиплI щыхудигъэкIащ Избер-
баш и «Нефтяник»-м. 

Луганск и «Заря»-м 2:0-у 
ефIэкIри, турнир таблицэм и 
бжьыпэр щигъэбыдащ «Се-

вастополь»-м. Абы и хьэр-
хуэрэгъу нэхъыщхьэ Донецк 
и «Шахтёр»-р «Кызылташ»-м 
Бахъчисарай къалэм къыщ-
ригъэкIуэтащ икIи ахэр нэхъ 
зэпэжыжьэж ищIащ.

Турнир таблицэм и иужь 
дыдэ увыпIэр ибгынащ куэд 
щIауэ псоми къыхагъащIэ 
Нэзран и «Ангушт»-м. Иджы 
ар, икIэм-икIэжым, текIуэ-
фащ Хасавюрт икIа «По-
беда»-м.

Щыгъуазэ фыхуэтщIынщ 
Урысей Федерацэм футбо-
лымкIэ и етIуанэ лигэм и «Б» 
дивизионым и Япэ гупым 
щекIуэкI зэхьэзэхуэм и зи чэ-
зу джэгугъуэм кърикIуа бжы-
гъэ псоми. Мис ахэр: «Нарт» 
(Черкесск) - «Динамо-2» (Мэ-
хъэчкъалэ) - 2:0, «Ангушт» 
(Нэзран) - «Победа» (Хаса-
вюрт) - 1:0, «Севастополь» 
(Севастополь) - «Заря» (Лу-
ганск) - 2:0, «Рубин» (Ялтэ) - 
«Чайка-М» (Песчанокопскэ) - 
4:0, «Дружба» (Мейкъуапэ) - 
«Нефтяник» (Избербаш) - 4:0, 
«Кызылташ» (Бахъ чи сарай) - 
«Шахтёр» (Донецк) - 2:1.

Урысей Федерацэм футбо-
лымкIэ и етIуанэ лигэм и «Б» 
дивизионым и Япэ гупым 
щекIуэкI зэхьэзэхуэм и зи чэ-
зу джэгугъуэр жэпуэгъуэм и 
I0-м зэхэтынущ. А махуэм 
«Спартак-Налшыкыр» и 
хьэщIэнущ зэпеуэм щыпа-
шэхэм ящыщ Донецк и 
«Шахтёр»-м».

ХЬЭТАУ  Ислъам.

гъэм хэлъхьэныгъэ хуэзыщI егъэджакIуэхэр

2026 гъэм Къэбэрдей- 
Балъкъэрым и къалащхьэм 
щыхьэщIащ туристу мини 
156-м щIигъу икIи нэгъабэ 
цIыху бжыгъэу къэкIуэну зы-
пэплъам нэхърэ мини 6-кIэ 
ар нэхъыбэщ, щыжаIащ Нал-
шык къалэ администрацэм. 

КЪЭДГЪЭЛЪАГЪУЭМЭ, 
2024 гъэм ди республикэм и 
къалащхьэм щыIащ туристу 
мини 130-рэ. ЩIыпIэ адми-
нистрацэм зэрыщыжаIам -
кIэ, бжыгъэхэм щIыхэхъуэм и 
щхьэу сыгъуэр КъБР-м и 
инфра структурэм, туризмэ-
ри хэту, зэуIуу зэрызрагъэужь 
зэпытырщ. ЖыпIэнурамэ, 
иужьрей илъэсхэм Налшык 
зэIузэпэщ щащIащ жыг хадэ 
цIыкIуу 26-рэ, лъакъуэры-

гъажэ лъагъуэу яукъуэдиящ 
километри I0-м щIигъу, къа-
лэ псы Iуфэри къагъэщIэ-
рэщIэжащ.

Апхуэдэуи мыхьэнэшхуэ 
яIэщ Налшык щрагъэкIуэкI, 
цIыху куэд здекIуалIэ Iуэху-
гъуэ щхьэпэхэми. Псалъэм 
папщIэ, «Яблочный джем», 
«Уже не лето» фIэщыгъэхэр 
зезыхьэ зэхуэсхэр. 

КъищынэмыщIауэ, турист-
хэр къыщызэтеувыIэн хьэ-
щIэ щу 84-рэ Налшык нобэ 

щолажьэ икIи, курорт щIы-
пIэм зегъэужьыным ехьэлIа-
уэ ирагъэкIуэкI лэжьыгъэхэм 
япкъ иткIэ, абыхэм я бжы-
гъэм илъэс къэс къыхэхъуэ 
зэпытщ. ЖыпIэнурамэ, ин-
вестицэ пэхуэщIэхэм япкъ 
иткIэ 2027 гъэм хьэщIэщхэм 
щIэт гъуэлъыпIэхэм я бжы-
гъэм 1100-кIэ къыхагъэхъуэн 
мурад щыIащ, 2030 гъэм 
ирихьэлIэуи пэш бжыгъэри 
870-кIэ нэхъыбэ ящIынущ.

СЫЖАЖЭ  Аскэр.

Туристхэр
къыдахьэх

МазэкIэ зыхуагъэзэшауэ


